
1.	 ВОВЕД

Според наодите од истражувањето на Самостојниот синдикат на 
новинари и медиумски работници (ССНМ) и Институтот РЕСИС, објавено 
во март 2024 година, при мапирањето на бројот и структурата на редовно 
вработени и повремено ангажирани новинари и медиумски работници, 
утврдено е дека вкупниот број позиции (работни места) на новинари и 
медиумски работници во Република Северна Македонија во 2023 година 
изнесувал 3.146, од кои 1.694 биле позиции на новинари, а 1.452 позиции 
на медиумски работници.1 

Со истражувањето, исто така, е утврдено и дека од вкупниот број 
новинари и медиумски работници што биле вклучени во анкетата (343 
испитаници, од кои 206 новинари и 137 медиумски работници), околу 70 
проценти се изјасниле дека имаат засновано работен однос на неопре-
делено време со полно работно време, 17 проценти имаат засновано ра-
ботен однос на определено време со полно работно време, а 7 проценти 
(новинари) односно 9 проценти (медиумски работници) биле ангажирани 
хонорарно, со авторски договор или договор на дело. Ако се сметаат заед-
но сите испитаници што се ангажирани на определено време и хонорарно, 
може да се заклучи дека речиси четвртина од новинарите (24%) и нешто 
помалку од третина од медиумските работници (29%) во сите медиумски 
сектори, немаат вработување што би им овозможило стабилен работен 
статус.
1 Трпевска, С., Работните услови во медиумскиот сектор: професионален статус и работнички 
права на новинарите и медиумските работници, Самостоен синдикат на новинари и медиумски ра-
ботници - ССНМ и Институт за истражување на општествениот развој – РЕСИС, Скопје: март 2024. Истра-
жувањето е спроведено во рамки на проектот „Работнички права за независно новинарство“ импле-
ментиран од страна на Самостојниот синдикат на новинари и медиумски работници (www.ssnm.org.mk) 
заедно со Институтот РЕСИС (www.resis.mk), а со финансиска поддршка од Европската Унија. Главна цел 
на истражувањето е да им помогне на новинарските организации, истражувачите на медиумите и на 
новинарството, практичарите и носителите на политики да ги разберат подобро положбата и улогата на 
новинарите и медиумските работници во професионалната средина во која работат и во променливото 
медиумско опкружување.

http://www.ssnm.org.mk
http://www.resis.mk
https://resis.mk/images/abut-us/PDF/rabotnite-uslovi-vo-mediumskiot-sektor.pdf
https://resis.mk/images/abut-us/PDF/rabotnite-uslovi-vo-mediumskiot-sektor.pdf

Во текот на 2024 година, ССНМ спроведе повеќе работилници и 
обуки за работничките права, кои вклучија новинари и медиумски работ-
ници на кои беше утврдено дека договорите за вработување во медиум-
скиот сектор, особено во приватните медиуми, се рестриктивни за работ-
ниците и не се усогласени со минимум законските одредби од Законот за 
работните односи. Тоа влијае врз нивната безбедност и многу лесно може 
да биде злоупотребено за цензура од страна на менаџерските структури 
во медиумот, а придонесува и за автоцензура, со оглед на правната не-
заштитеност на новинар(к)ите и медиумските работници. Оттука, беше 
побарано и од самите новинари и медиумски работници, ССНМ да даде 
предлози на договори, кои би послужиле како добар пример на договори 
за вработување и би биле користени како алатка за понатамошни прего-
вори со работодавачите за зајакнување на заштитата на вработените во 
медиумскиот сектор, во делот на работните односи. 

Тргнувајќи од ваквата состојба и земајќи ја предвид потребата за 
дополнителни и посеопфатни анализи на договорите за вработување во 
медиумскиот сектор и нивната усогласеност со законската рамка, ССНМ 
направи правна анализа на дел од договорите до кои имаше пристап2. 
Анализата покажува дека договорите за вработување се генерално неу-
согласени со законската рамка, дотаму што дел од одредбите може да се 
сметаат за ништовни. Поради тоа, ССНМ одлучи да иницира процес на раз-
вој на документ, кој ќе ја покаже меѓународната и националната рамка и 
позитивната пракса на работничките права, која треба да биде апликатив-
на и за новинарите и за медиумските работници и да предложи договори 
за вработување на определено и на неопределено време, кои понатаму 
ќе се користат од вработените во медиумскиот сектор при вработување, 
но и при преговарање за подобра заштита на нивните работнички права и 
статус. 

Документот ќе се состои од краток преглед на меѓународната рам-
ка за работниот статус и права на новинарите и медиумските работници, 
националното законодавство и пракса поврзани со договорите за вработу-
вање, како и предлог-договори за вработување на определено и на неоп-
ределено време за новинари и за медиумски работници.

2 Кога ќе биде објавена ќе ја референцираме

2.	 МЕТОДОЛОШКИ ПРИСТАП

Документот вклучува секундарни податоци добиени преку деск 
истражување од веќе постоечки анализи на ССНМ и/или други здруженија 
на новинари, меѓународна рамка и пракса за заштита на работничките 
права, кои треба да бидат применливи и за новинар(к)ите и за медиум-
ските работници, а каде што е возможно анализа на пракса и на конкрет-
ни случаи на новинар(к)и и медиумски работници. Врз основа на тоа, на 
ваквата анализа на крај беа подготвени предлог-договори за вработување 
на определено и на неопределено време, со кратки објаснувања за потре-
бата од одредени членови во договорите. Двата типа договори може да се 
најдат како Анекс 1 и Анекс 2 од оваа анализа. 

3.	 АНАЛИЗА НА МЕЃУНАРОДНАТА 
ПРАВНА РАМКА И СТАНДАРДИ

Во меѓународната правна рамка постојат одредени основни доку-
менти што се обврзувачки за државите и треба да се исполнат за сите луѓе, 
без оглед на секторот во кој се вработени и дали се формално вработени. 
Таква е обврската за недискриминација, како основен принцип за оствару-
вање на човековите права на луѓето, вклучително и во работните односи. 
Принципот на еднаков третман или, пак, обврската за недискриминација 
е основен темел во меѓународните документи, како што е Декларацијата 
за човекови права на Обединетите нации, Меѓународниот пакт за основ-
ните и политички права и Меѓународниот пакт за економските, социјални-
те и културните права, донесени од Обединетите нации. Освен во делот 
на принципот на еднаков третман и заштитата од дискриминација, од ас-
пект на работните односи, овие документи се важни зашто го гарантираат 
и синдикалното здружување преку правото на слободно здружување на 
луѓето, вклучително и на работниците. 

Од посебно значење во делот на работните односи е Меѓународ-
ниот пакт за економски, социјални и културни права (МПЕСКП)3, со оглед 

3 Целосниот текст на Меѓународниот пакт за економски, социјални и културни права на англиски јазик е 
достапен на следниот линк: International Covenant on Economic, Social and Cultural Rights | OHCHR

https://www.ohchr.org/en/instruments-mechanisms/instruments/international-covenant-economic-social-and-cultural-rights

дека во членот 6 се утврдува правото на работа, вклучувајќи го и правото 
на заработка за живот со работа избрана по слободен избор и прифатена. 
Понатаму, членот 7 утврдува дека секој има право на праведни услови за 
работа, фер плати обезбедување пристојно живеење за себе и за своето 
семејство, еднаква плата за еднаква работа, безбедни и здрави работни 
услови, еднакви можности за секој да биде промовиран, одмор и слобод-
но време. Во членот 8 се наведува дека секој има право да формира и да 
се приклучи на синдикати и има право на штрајк. Имплементацијата на 
Меѓународниот пакт за економски, социјални и културни права ја мони-
торира Комитетот за економски, социјални и културни права при Обеди-
нетите нации, кој постапува и по индивидуални жалби, во случаите кога 
земјите-членки на Обединетите нации го имаат ратификувано опциониот 
протокол кон овој меѓународен пакт. Република Северна Македонија го 
има потпишано овој опционен протокол, но сѐ уште го нема ратификува-
но, што значи дека овој правен механизам не е достапен за луѓето што 
работат во државата и што сметаат дека правата утврдени со пактот не им 
се обезбедени. За споредба, поголемиот дел од земјите во регионот, како 
Република Србија, Република Босна и Херцеговина и Република Црна Гора 
го имаат ратификувано овој протокол4. Комитетот за економски, социјални 
и културни права носи и генерални коментари со кои ги доразработува, 
односно дообјаснува членовите од МПСЕКП, од кои во делот на работни-
те односи позначаен е Генералниот коментар број 235, кој се однесува на 
праведните услови на работа. Од овој Генерален коментар број 23, а во 
контекст на договорите за вработување, важно е да се издвои дека на-
доместокот за извршената работа, кој се договара меѓу работодавачите 
и работниците, треба да биде сфатен пошироко од поограничениот поим 
„плата“, со цел да вклучи дополнителни директни или индиректни надо-
местоци, кои работодавачот треба да му ги исплаќа на работникот со цел 
тоа да биде фер и разумен износ, како што се придонеси за здравствено 
осигурување, надоместоци за домување и храна и обезбедување устано-
ви за згрижување деца кај работодавачот, во случај кога тие не се обезбе-
дени од страна на државата. Оттука, надоместокот мора да биде доволен 
за да се овозможи работникот и неговото или нејзиното семејство да ги 
уживаат другите права од МПСЕКП, како што се социјалната безбедност, 
здравствената заштита, образование и соодветен животен стандард, 
вклучувајќи храна, вода и санитарни услови, домување, облека и дополни-
телни трошоци, како што се патните трошоци. Во однос на напредувањето, 

4 Листата на земји што го ратификувале опционалниот протокол на Меѓународниот пакт за еко-
номски, социјални и културни права е достапна на следниот линк: tbinternet.ohchr.org/_layouts/15/
TreatyBodyExternal/Treaty.aspx?Treaty=CESCR-OP
5 Целосниот текст на Генералниот коментар број 23 е достапен на англиски јазик на слединиот линк:
Document Viewer 

http://tbinternet.ohchr.org/_layouts/15/TreatyBodyExternal/Treaty.aspx?Treaty=CESCR-OP
http://tbinternet.ohchr.org/_layouts/15/TreatyBodyExternal/Treaty.aspx?Treaty=CESCR-OP
https://docs.un.org/en/E/C.12/GC/23

Генералната препорака потврдува дека напредувањето на работниците не 
смее да биде ограничено поради некоја нивна карактеристика или, пак, 
членување во синдикат. Во делот на одморот, Генералната препорака бара 
да се постават минимални стандарди што мора да бидат почитувани и не 
можат да се негираат или да се намалат со оправдувања од страна на ра-
ботодавачите поврзани со економската заработка или друг тип продуктив-
ност. Доколку ова се поврзе со контекстот на медиумите, значи дека типот 
на работните обврски не може да биде оправдување за необезбедување 
дневен, неделен и годишен одмор. 

Во контекст на оваа анализа, важна е да се напомене и Резолу-
цијата за безбедноста на новинарите6 донесена од страна на Советот за 
човекови права на Обединетите нации во 2022 година. Во Резолуцијата 
се препознава економската и социо-економската ранливост на новина-
рите. Поради тоа, се препорачува државите да ја ​​намалат економската и 
социо-економската ранливост на новинарите и да се одговори на потре-
бата за финансиска одржливост на медиумските организации, особено на 
локалните медиуми, без притоа да се загрози слободата на изразување на 
медиумите и медиумските работници.

Исто така, важно е да се спомене и Планот за акција за безбеднос-
та на новинарите и состојбата на неказнивост на Обединетите нации7, каде 
што безбедноста на новинарите и медиумските работници се поврзува и 
со безбедноста на работното место и условите за работа, вклучително и 
социјалната и здравствената заштита. Од тие причини, во Планот се препо-
рачува медиумите и професионалните здруженија да воспостават општи 
безбедносни стандарди за новинарите, вклучително, но не ограничувајќи 
се на обезбедување тренинзи за безбедност, здравствена заштита и жи-
вотно осигурување, пристап до социјална заштита и соодветен надомес-
ток за новинарите што се хонорарно ангажирани или вработени.

Советот на Европа, како организација, посветува големо внимание 
на состојбата со новинарството и медиумите, земајќи предвид дека е ос-
нова за остварување на слободата на изразување, како едно од основните 
слободи гарантирани со Европската конвенција за човекови права (ЕКЧП). 
Иако работничките права не се директно опфатени со ЕКЧП, во контекст на 
работничките права на новинарите и медиумските работници, Европски-
от суд за човекови права (ЕСЧП), ова прашање го има разгледувано преку 
случајот Вилсон, Националниот синдикат на новинари и други против Ве-

6 Целосниот текст на Резолуцијата за безбедноста на новинарите е достапна на повеќе јазици на след-
ниот линк: The safety of journalists : 
7 Планот за акција за безбедноста на новинарите и состојбата на неказанивост на Обединетите нации е 
достапен на англиски јазик на следниот линк: DRAFT UN PLAN OF ACTION

https://digitallibrary.un.org/record/3992428?ln=en&v=pdf
https://www.ohchr.org/sites/default/files/documents/issues/journalists/2023-01-31/un-plan-on-safety-journalists_en.pdf

лика Британија (Wilson & the NUJ v. the United Kingdom)8. Во овој случај, 
ЕСЧП утврдува повреда од страна на Обединетото Кралство на правото на 
слобода на собирање и здружување (член 11 од Европската конвенција). 
Случајот се однесува на употребата на финансиски стимулации од страна 
на медиумите како работодавачи за да се поттикнат вработените нови-
нари и медиумските работници да се откажат од правото на синдикално 
претставување за колективно договарање. 

Случајот се враќа во 1989 година, кога Асошиејтед њуспејперс 
лимитед (Associated Newspapers Limited) ја објавува својата намера да го 
отповика признавањето на Националниот синдикат на новинари и да ги 
прекине сите аспекти на колективното договарање за правата на новина-
рите и медиумските работници. Во исто време, овој работодавач им пону-
дил 4,5 отсто зголемување на платите на вработените што ќе се откажат од 
колективното договарање за условите за вработување и зголемувањето 
на платите и работата на синдикатот. ЕСЧП, во овој случај, цени дека доз-
волувањето на работодавачите да користат финансиски стимулации за да 
ги поттикнат вработените да се откажат од важни синдикални права прет-
ставува повреда на член 11, односно слободата на здружување. Според 
Судот, одговорност на државата е да се погрижи членовите на синдикатот 
да не бидат спречени или ограничени да го користат нивниот синдикат за 
да ги застапуваат во обидите да ги регулираат нивните односи со нивните 
работодавци. 

Во делот на работничките права и услови на вработените во ме-
диумскиот сектор, посебно релевантна е Европската социјална повелба 
(ЕСП), која има правна важност идентична како Европската конвенција за 
човекови права. Европската социјална повелба ги гарантира основните со-
цијални и економски права поврзани со вработување, домување, здравје, 
образование, социјална заштита и благосостојба. Во делот на вработу-
вањето и работните односи, важно е да се истакнат одредбите што се од-
несуваат на можноста за заработување за живот во рамките на професија 
што работникот сам/сама ќе ја избере, потоа дека сите работници имаат 
право на правични, безбедни и здрави услови на работа, сите работници 
имаат право на правичен надомест доволен за пристоен животен стандард 
за себеси и за членовите на семејството, сите работници и работодавачи 
имаат право на слобода на здружување во национални или меѓународ-
ни организации за заштита на нивните економски и социјални интереси, 
сите работници и работодавачи имаат право на колективен договор, како 
и дека вработените жени, во случај на породилно отсуство, имаат право на 

8 Целата одлука за овој случај на англиски јазик е достапна на следниот линк: WILSON, NATIONAL UNION 
OF JOURNALISTS AND OTHERS v. THE UNITED KINGDOM

https://hudoc.echr.coe.int/eng#%7B%22itemid%22:%5B%22001-60554%22%5D%7D
https://hudoc.echr.coe.int/eng#%7B%22itemid%22:%5B%22001-60554%22%5D%7D

посебна заштита. Имплементацијата на ЕСП ја мониторира Комитетот за 
социјални права преку заклучоци за исполнувањето на обврските од стра-
на на земјите, како и преку донесувањето одлуки по колективни жалби 
истакнати од страна на организации, вклучително и синдикати, за прекр-
шувањето на правата утврдени во ЕСП. Сепак, механизмот за поднесување 
колективна жалба не е достапен како можност за прекршувања од страна 
на Република Северна Македонија, со оглед дека го нема ниту потпиша-
но, ниту ратификувано дополнителниот протокол кон повелбата со кој се 
овозможува овој правен механизам. Преку овој механизам се воспоставу-
ва позитивна пракса, која понатаму треба да се следи од државите што се 
тужени во одреден случај, но и од страна на другите држави што ја имаат 
ратификувано повелбата. Од аспект на работничките права, во медиуми-
те е важен случајот Ирски конгрес на синдикати против Ирска (Жалба бр. 
123/2016)9. Во оваа одлука од 2018 година, Комитетот за социјални права 
ги испитува правата за колективно договарање на самовработените работ-
ници, вклучително и хонорарните новинари. Комитетот утврди дека забра-
ната на Ирска за колективно договарање за условите за работа и висината 
на платите за овие лица ја прекршила Европската социјална повелба, а 
со тоа ги потврдува правата на хонорарните новинари да се вклучат во 
колективни преговори. Оваа одлука е многу важна и од аспект на статусот 
на хонорарните, односно самовработените новинари и медиумски работ-
ници, кои Комитетот за социјални права ги изедначува во најголем дел со 
формално вработените новинари и медиумски работници, вклучително и 
во делот за синдикално здружување и колективно преговарање. 

Во однос на имплементацијата на ЕСП од страна на Република Се-
верна Македонија, Комитетот за социјални права, во своите извештаи за 
земјата сѐ уште потврдува дека одредени одредби од ЕСП не се целосно 
имплементирани во законската рамка, особено оние што се однесуваат 
на загарантираното време на одмор, забраната за прекувремена работа 
и ефикасни механизми за заштита од прекувремена работа, надоместок 
за прекувремена работа, иста плата за иста работа, како и заштитата на 
бремените жени и мајките од родово заснована дискриминација на работ-
ното место10. Ова е особено апликативно и за медиумскиот сектор во Ре-
публика Северна Македонија, каде што повеќе од една четвртина од нови-
нарите (28%) и околу една десеттина од медиумските работници (12%) се 
изјасниле дека работат над законски определената граница од 40 часа11. 
9 Целосната одлука за случајот Ирски конгрес на синдикати против Ирска е достапна на англиски јазик 
на следниот линк: Decision on the merits: Irish Congress of Trade Unions v. Ireland, Complaint No. 123/2016
10 Заклучоците на Комитетот за социјални права за напредокот во импелементацијата на Европската 
социјална повелба се достапни на англиски јазик на следниот линк: North Macedonia - Social Rights
11 Трпевска, С., Работните услови во медиумскиот сектор: професионален статус и работнички права на 
новинарите и медиумските работници

https://hudoc.esc.coe.int/fre/#%7B%22sort%22:%5B%22escpublicationdate%20descending%22%5D,%22escdcidentifier%22:%5B%22cc-123-2016-dmerits-en%22%5D%7D
https://resis.mk/images/abut-us/PDF/rabotnite-uslovi-vo-mediumskiot-sektor.pdf
https://resis.mk/images/abut-us/PDF/rabotnite-uslovi-vo-mediumskiot-sektor.pdf

Прекаријатската положба, несигурноста на работните места и не-
платената прекувремена работа е спомената и во Извештајот за напредо-
кот на Република Северна Македонија кон ЕУ за 2024 година12, каде што 
се вели дека недостигот од услови за функционирање води кон самоцен-
зура и немање доволен интегритет, како на самите медиуми и нивните 
раководни структури, така и на новинарите и медиумските работници што 
работат во нив. Недостатоците во работните услови на новинарите, особе-
но краткорочните или хонорарните договори без здравствено и социјално 
осигурување, неисплатените прекувремени работни часови и ниските пла-
ти, придонесуваат за самоцензура и влијание врз уредувачката содржина 
од страна на сопствениците на медиумите, се наведува во извештајот. Ло-
шата состојба со работничките права во медиумите е утврдена и во сос-
тојба во Резолуцијата на Европскиот парламент за заштита на новинарите 
на глобално ниво, донесена во 2023 година13, каде што се наведува дека 
новинарите и медиумските работници често работат во несигурни и вло-
шени услови за вработување и безбедност, што ја загрозува нивната спо-
собност да работат во безбедна и поволна средина. Во Резолуцијата се 
нагласува дека треба да се посвети посебно внимание на младите новина-
ри и хонорарните новинари и потсетува на должноста за грижа што меди-
умските организации ја имаат кон новинарите и медиумските работници 
со кои работат. Нагласува дека соодветните работни услови за новинарите 
и медиумските работници се клучни за поттикнување висококвалитетно 
новинарство, дозволувајќи им на новинарите да ги исполнат своите мисии 
и да го поддржуваат правото на информации и правото да бидат инфор-
мирани. Со Резолуцијата, Европскиот парламент ги повикува властите да 
подготват национални акциски планови, во тесна соработка со новинар-
ските организации и синдикатите, за да ги подобрат условите за работа на 
новинарите и да ги заштитат новинарите од физичко и психичко насилство.

Анализата на состојбата со работничките права на новинарите и 
на медиумските работници е важно да се разгледува и од родова перспек-
тива, со оглед дека новинарките и медиумските работнички се соочуваат 
со посебни предизвици, но и потреби на работното место. Меѓу другото, 
тука се вклучуваат сексуалното вознемирување и родово заснованата дис-
криминација поврзана со нееднаквоста во платите и можностите за на-
предување, но и прашањата поврзани со безбедноста на работното место. 
Од овие причини, специјалната известувачка за насилство врз жените на 
Обединетите нации, во Извештајот за борба против насилството врз нови-
12 Целосниот текст на Извештајот за напредокот на Република Северна Македонија е достапен на ан-
глиски јазик на следниот линк: North Macedonia Report 2024 - European Commission
13 Целосниот текст на Резолуцијата за заштита на новинарите на глобално ниво, донесена од Европ-
скиот парламент е достапна на англиски јазик на следниот линк: Texts adopted - Protection of journalists 
around the world and the European Union’s policy on the matter - Tuesday, 11 July 2023

https://enlargement.ec.europa.eu/north-macedonia-report-2024_en
https://www.europarl.europa.eu/doceo/document/TA-9-2023-0267_EN.html
https://www.europarl.europa.eu/doceo/document/TA-9-2023-0267_EN.html

нарките има посебен дел што се однесува на дискриминација и сексуал-
но вознемирување на новинарките на работното место. Во овој извештај 
е наведено дека, иако во последните години се забележува зголемување 
на бројот на жени што се одлучуваат за новинарството како кариера, 
општествените норми и родовите стереотипи продолжуваат да предизви-
куваат значителни предизвици, кои ги спречуваат жените да работат во 
професијата на рамноправна основа со мажите. Оние жени што успеваат 
да направат кариера во новинарството, не само што се соочуваат со истите 
ризици како мажите, во смисла на закани и заплашувања, туку мора да се 
борат со закани што демнат во нивното работно место или редакција. 

Ова го потврдуваат и меѓународните извештаи спроведени за сос-
тојбата со новинарките, кои потврдуваат дека новинарките се соочуваат со 
инциденти на работното место извршени од мажи како претпоставени и 
соработници. Имено, според студијата за насилство врз новинарки, спро-
ведена од Меѓународниот институт за безбедност на медиумите14, речиси 
две третини од испитаниците посочиле дека биле соочени со некаков об-
лик на заплашување, закана или злоупотреба во врска со нивната работа, 
која варира од вербална злоупотреба до смртни закани. Поголемиот дел 
од инцидентите се случиле на работното место и често биле извршени од 
мажи во улога на шефови, претпоставени и соработници. Понатаму, пода-
тоците од истражувањето спроведено од Меѓународната федерација на 
новинари во 201715 година откриваат дека 48 отсто од речиси 400 нови-
нарки од 50 земји што учествувале во онлајн-анкета доживеале различни 
форми на родовозасновано насилство на работа, вклучително и сексуал-
но вознемирување, сексуално засновано навредување до вистински сек-
суален напад. Дополнително, една од посочените форми на насилство е 
и економското насилство, кое често се поврзува со економски притисоци 
на работното место поврзани со искажување критички или спротивставе-
ни мислења. Во таа насока, специјалната известувачка за насилство врз 
жени на Обединетите нации забележува дека новинарките и медиумските 
работнички се соочуваат со нефлексибилно работно време, делумен или 
никаков пристап до сервиси за квалитетна грижа за деца со разумни цени, 
несоодветни родителски политики и негативни социјални ставови. Влија-
нието на таквите системски недостатоци, кои се родово несензитивни, се 
влошува со долгите работни часови типични на организациската култура 
на многу медиуми. Родово заснованата дискриминација во медиумите 
поврзана со бременоста и мајчинството се забележува и во нашата држа-
14 Целосниот извештај насловен ,,Насилство и вознемирување на новинарките во медиумите: глобална 
слика” е достапен на англиски јазик на следниот линк: Violence and Harassment against Women in the 
News Media: A Global Picture - IWMF
15 Податоците објавени од Меѓународната федерација на новинари се достапни на англиски јазик на 
следниот линк: IFJ survey: One in two women journalists suffer gender-based violence at work - IFJ

https://www.iwmf.org/resources/violence-and-harassment-against-women-in-the-news-media-a-global-picture/
https://www.iwmf.org/resources/violence-and-harassment-against-women-in-the-news-media-a-global-picture/
https://cdn.ssnm.org.mk/wp-content/uploads/2025/01/rabotnichkite-prava-i-bezbednosta-na-zhenite-vo-mediumite-analiza-kristina-ozimec.pdf

ва, земајќи предвид дека во најновото истражување за работничките пра-
ва и безбедноста на жените во медиумите, мнозинството од анкетираните 
жени, односно 57,3 отсто се изјасниле дека се соочиле со ваков тип дис-
криминација16. Ситуациите што вклучуваат примери на родово заснована 
дискриминација вклучуваат прашања на интервју за тоа дали планираат 
да имаат деца, за што високи 27,8 проценти од анкетираните кажале дека 
се соочиле со вакво несоодветно прашање во работењето. Понатаму, при-
мерите вклучуваат и непродолжување на договорите при бременост, крат-
ко породилно отсуство и нефлексибилно работно време без можност за 
работа од дома за мајки на мали деца. Овие резултати покажуваат дека во 
медиумите очигледно постои проблем со дискриминацијата врз жените 
што планираат дете или се бремени или, пак, се мајки.

Во однос на јавните медиуми, прелиминарните резултати од 
светската анкета спроведена од Глобалната алијанса за медиуми и род и 
образовната, научната и културната организација на Обединетите нации 
(УНЕСКО) укажуваат на тоа дека на примерок од 32 земји, само 15 отсто 
одвоиле буџети за промоција на родовата еднаквост меѓу вработените во 
државните медиуми. Триесет проценти од тие земји имаат политики со 
кои треба да се обезбеди родова рамнотежа на менаџерските позиции за 
управување со медиумите и 18 отсто имаат политики за да се обезбеди 
ваква рамнотежа меѓу вработените новинари и медиумски работници во 
државните медиуми.

Насочувањето и злоупотребата на новинарки пресликуваат по-
големи модели на сексизам и родово базирано насилство што бараат не 
само да ги казнуваат жените за искажување критички или спротивставени 
мислења, туку и за пишувањето теми поврзани со родовата еднаквост и 
правата на жените. Во конзервативните општества, нападите врз новинар-
ките, кои имаат сексистичка димензија, исто така може да ги вклучуваат и 
членовите на нивните семејства. Во овие ситуации е многу важна поддрш-
ката од медиумите и можностите за заштита што ќе ѝ бидат понудени на 
работничката, кои вклучуваат, пред сѐ, психолошка и правна поддршка. 
Отсуството на поддршка и заштита, вклучително и од прекршувања што 
доаѓаат од страна на претпоставени или колеги, се смета дека се работи за 
родово несензитивна средина и не е во насока на остварување на поставе-
ните меѓународни стандарди. 

16 Целосното истражување за работничките права и безбедноста на жените во медиумите, автор-
ка Кристина Озимец, е достапно на следниот линк: rabotnichkite-prava-i-bezbednosta-na-zhenite-vo-
mediumite-analiza-kristina-ozimec.pdf

https://cdn.ssnm.org.mk/wp-content/uploads/2025/01/rabotnichkite-prava-i-bezbednosta-na-zhenite-vo-mediumite-analiza-kristina-ozimec.pdf
https://cdn.ssnm.org.mk/wp-content/uploads/2025/01/rabotnichkite-prava-i-bezbednosta-na-zhenite-vo-mediumite-analiza-kristina-ozimec.pdf

Повелбата за работните услови на новинарите17, донесена од 
Европската федерација на новинари, има за цел да обезбеди минимални 
стандарди за заштита на новинарите ширум Европа. Во неа се истакнува 
дека новинарите мора да имаат право на слобода на здружување и колек-
тивно преговарање. Тоа значи дека тие треба да можат да се организираат 
во синдикати и преку нив да преговараат за подобри работни услови.

Еден од најважните принципи на Повелбата е правото на писмен 
договор. Секој новинар треба да има формален договор, кој јасно ќе ги 
дефинира неговите права и обврски и кој спречува експлоатација и неси-
гурност.

Повелбата, исто така, го вклучува правото на исклучување, со што 
се потенцира дека новинарите не треба да бидат достапни за работни за-
дачи надвор од утврденото работно време. Тоа е посебно важно за нови-
нарите што работат под постојан притисок и често имаат непредвидливи 
работни ангажмани. Работодавачите треба да ги почитуваат овие права и 
да создадат работна средина, која ќе овозможи рамнотежа меѓу профе-
сионалниот и приватниот живот на новинарите.

Безбедноста при работа е, исто така, критична точка. Повелбата 
нагласува дека новинарите, особено тие што известуваат од конфликти, 
протести или од ризични ситуации, мора да добијат соодветна заштита од 
своите работодавачи. Тоа вклучува обука за безбедност, заштитна опрема 
и поддршка во случај на повреди или правни проблеми.

Конечно, Повелбата ја истакнува потребата за заштита од произ-
волен отказ. Новинарите не смеат да бидат отпуштени поради критичко 
известување или поради одбивање да се повинуваат на уреднички прити-
соци што се спротивни на новинарската етика.

4. АНАЛИЗА НА ДОМАШНА  
     ПРАВНА РАМКА 

         4А. Закони

         ЗАКОН ЗА РАБОТНИТЕ ОДНОСИ
Законот за работните односи (ЗРО) е темелниот правен акт, кој ги де-

финира правата и обврските на работниците и работодавачите. Новинарите, 
како и сите други вработени, имаат право на сигурен и фер работен однос. 
17 Достапна на: www.ifj.org/fileadmin/user_upload/charter_signed.pdf 

http://www.ifj.org/fileadmin/user_upload/charter_signed.pdf


16

Кон зајакнување на договорите за вработување
за новинар(к)ите и медиумските работници

ЗРО предвидува обврска за склучување писмен договор, кој детално ги утвр-
дува работното место, описот на работните задачи, износот на платата, ра-
ботното време и условите за престанок на работниот однос. Тоа е од посебно 
значење за новинарите, бидејќи многу од нив се ангажирани преку различни 
договори, кои секогаш не ги нудат истите заштити како формалниот работен 
однос.

Законот, исто така, ја гарантира заштитата од дискриминација. Нови-
нарите не смеат да бидат изложени на различен третман врз основа на нив-
ниот пол, возраст, етничка припадност, политички убедувања или членство 
во синдикат. Ова е важно за одржување на професионалната независност и 
слобода на изразување.

Безбедноста и здравјето при работа се, исто така, клучен аспект. 
Новинарите, особено тие што известуваат од ризични зони, мора да имаат 
пристап до соодветна заштита и обука за безбедно известување. Работода-
вачите се обврзани да ги почитуваат овие регулативи и да преземат мерки за 
намалување на ризиците.

Што се однесува до работното време, ЗРО обезбедува рамка за ре-
гулирање на работните часови, прекувремената работа и правото на одмор. 
Со оглед на природата на новинарската професија, каде што работното време 
може да биде неконвенционално, важно е навремено да се планира и да се 
обезбеди доволно време за одмор.

   ЗАКОН ЗА МЕДИУМИТЕ
Законот за медиумите е специфично насочен кон заштита на но-

винарите и гарантирање на нивната професионална независност. Една од 
клучните одредби е забраната за цензура и правото на новинарите да из-
вестуваат без надворешни притисоци. Работодавачите не смеат да им на-
метнуваат ставови на новинарите или да ги присилуваат да известуваат на 
начин што е спротивен на етичките стандарди.

Новинарите имаат и право да одбијат налог што е во спротивност 
со етичките норми, без да се соочат со санкции. Тоа е особено важно за 
спречување манипулација со информации и зачувување на кредибилите-
тот на медиумите.

Еден од најзначајните аспекти на Законот за медиумите е заштита-
та на изворите. Новинарите не смеат да бидат присилувани да ги откријат 
своите извори, освен во исклучителни случаи предвидени со закон. Ова е 
темелен принцип на независното новинарство, кој овозможува слободен 
пристап до информации без страв од реперкусии.

И покрај овие позитивни аспекти, Законот за медиуми сè уште 
не нуди доволна регулација за статусот на новинарите што работат во он-
лајн-медиумите. Тоа создава правна несигурност за голем број медиумски 
работници, кои не уживаат исто ниво на заштита како нивните колеги во 
традиционалните медиуми.

   ЗАКОН ЗА СПРЕЧУВАЊЕ И ЗАШТИТА  
             ОД ДИСКРИМИНАЦИЈА

Законот за спречување и заштита од дискриминација обезбедува 
спречување и заштита од дискриминација во остварувањето на правата 
загарантирани со Уставот на Република Македонија, законот и ратифику-
ваните меѓународни договори. Законот има отворена листа на заштитени 
основи за дискриминација, што значи дека дискриминацијата е забранета 
по основ на која било лична карактеристика, вклучително и пол, род, ет-
ничка припадност, политичка припадност и афилијација, и членување во 
синдикат. Во однос на областите, законот ги вклучува и работата и работ-
ните односи и медиумите, што значи дека одредбите од овој закон и прав-
ните механизми се применливи и во случај на дискриминација врз нови-
нари и медиумски работници во и надвор од работното место. Во однос 
на формите на дискриминација, законот предвидува забрана за директна 
дискриминација, како што е дискриминацијата на непродолжување или 
раскинување на работен однос поради бременост, индиректна дискрими-
нација, вознемирување, сексуално вознемирување и други форми на дис-
криминација. Законот нуди можност за заштита пред Комисијата за спре-
чување и заштита од дискриминација, како и судска заштита во случај на 
дискриминација.

   ЗАКОН ЗА ВОЗНЕМИРУВАЊЕ  
             НА РАБОТНОТО МЕСТО

Со овој закон се уредуваат правата, обврските и одговорностите на 
работодавачите и вработените во врска со спречување психичко и полово 
вознемирување на работното место и постапката за заштита од вознеми-
рување на работното место. Важно е да се напомене дека овој закон се 
применува на работодавачите, вработените, кандидатите за вработување, 
како и на лица ангажирани со договори, кои учествуваат во работата кај 
работодавачот, односно важи и за тие што имаат договори за вработу-
вање, но и за тие што се ангажирани со авторски или, пак, со договори 
на дело. Овој закон нуди заштита, која може да биде водена внатрешно, 
односно во рамки на работната средина преку посредник и надворешно 
преку судска постапка. 

4Б. Колективни договори
Колективниот договор е писмен спогодбен акт склучен меѓу 

синдикатите (како претставници на работниците) и работодавачите или 
нивните здруженија, со кој се уредуваат правата, обврските и одговор-
ностите што произлегуваат од работниот однос. Овие договори може да 
се склучуваат на различни нивоа: на ниво на компанија, сектор или про-
фесија, или на национално ниво. Тие претставуваат клучен механизам 
за регулирање на условите за работа, платите и други важни аспекти на 
работниот однос. 

Но, која е силата на колективниот договор и зошто ни е потре-
бен? Според ЗРО, со договорот за вработување или со колективен договор 
може да се одредат права што се поповолни за работниците отколку 
што ги предвидува законот. И додека правата утврдени со договор за 
вработување се однесуваат само на лицето што ги склучило, колективни-
от договор ги опфаќа сите вработени лица кај тој работодавач.

Кога станува збор за колективните договори, не можеме да збо-
руваме за еден општ колективен договор за медиумите, затоа што со-
гласно ЗРО, општите колективни договори се а) Општ колективен договор 
за јавниот сектор и б) Општ колективен договор за приватниот сектор од 
областа на стопанството. Со оглед на тоа што одредени медиуми спаѓаат 
во јавниот сектор (МРТВ), а другите се приватни субјекти, и покрај тоа 
што станува збор за иста материја, важат различни колективни договори.

Од тие причини, во моментов може да зборуваме за права и об-
врски што се регулирани во Општиот колективен договор за вработените 
во јавниот сектор и во Колективниот договор на АД „Македонска инфор-
мативна агенција“ - Скопје во државна сопственост.

Општиот колективен договор за вработените во јавниот сектор е 
правен документ, кој ги регулира правата и обврските на работниците и 
работодавачите во јавниот сектор на Република Северна Македонија. Со 
Колективниот договор се доуредуваат правата што се поставени со Зако-
нот за работните односи, како што е утврдување на платата, висината на 
регресот за годишен одмор и исплатата на јубилејните награди. 

Колективниот договор на АД „Македонска информативна аген-
ција“ обезбедува поспецифични права, со оглед дека станува збор за 
еден работодавач и познати, сродни работни места. Како резултат на тоа, 
овој Колективен договор го предвидува правото на новинарот на слобо-
да на информирање, коментирање и критика - во согласност со важеч-

ките законски прописи и професионалните новинарски стандарди, кои 
признаваат објективност, воздржаност, етичност и толерантност. Новина-
рот и медиумските работници имаат право, во согласност со правилата 
на професијата, слободно да собираат и обработуваат податоци, да ис-
тражуваат настани што им се чинат интересни, да известуваат и да изра-
зуваат мислење за јавни настани, како и за настани, појави, личности, ин-
ституции, објекти, дејности или за други прашања од јавен интерес, при 
што не смеат да користат говор на омраза, партиска пропаганда, навреди 
и воопшто содржини што би ја загрозиле репутацијата на работодавачот. 

Препознавајќи ја спецификата на професијата на новинарите и 
на медиумските работници, овој колективен договор ја уредува автор-
ската  сопственост и слобода да се одбие потпишување авторски труд, 
кој бил видоизменет во процесот. Дополнително, колективниот договор 
предвидува професионални права на новинарите со кои се уредува об-
врска за етичност и воздржување од повреда на човекови права и дос-
тоинство, како и права на стручна и делотворна правна и друга помош 
од работодавачот во заштитата од насилство, закана, навреда, клевета и 
други форми на притисоци и негативни последици поради извршување-
то на новинарската професија.

Особено значаен дел од колективниот договор е препознавање-
то на спецификата на работниот однос, особено дека работното време 
на новинарот и на медиумскиот работник не е врзано за времето поми-
нато во канцеларија, туку и времето поминато на настани, состаноци, ис-
тражување и слично.

5. НЕКОИ ПОЗНАЧАЈНИ ЕЛЕМЕНТИ 
ОД ДОГОВОРИТЕ ЗА ВРАБОТУВАЊЕ 
НА КОИ ТРЕБА ДА СЕ ПОСВЕТИ  
ПОСЕБНО ВНИМАНИЕ 

   Зошто ни е потребен договор за вработување? 
Договорот за вработување претставува основа за воспоставување 

работен однос. Законот за работните односи го уредува значењето, но и 
формата на договорот за вработување, како и начинот и времето на не-

гово потпишување, менување и раскинување. Од тие причини, во вовед-
ниот дел на договорот наведуваме дека станува збор за договор што се 
базира на одредби од Законот за работните односи. Исто така, договорот 
содржи и воведен член, каде што се утврдува целта за неговото склучу-
вање и се потврдува дека работникот ги има соодветните квалификации 
за работното место. Договорот за вработување е основа за користење на 
работничките права утврдени во Законот за работните односи и другите 
закони. За разлика од договорот за вработување, авторскиот договор или 
договорот на дело имаат чисто облигационен однос меѓу тој што ја врши 
услугата, односно новинарот или медиумскиот работник и тој што ја бара 
таа услуга и при склучување вакви договори, работникот е целосно лишен 
од работничките права што би ги имал доколку работниот однос е соод-
ветно регулиран. 

  Дали е неопходно цитирање Службени 
            весници во договорот за вработување?

Не е неопходно, но добро е заради следење на усогласеноста на 
договорот за вработување со последните измени од Законот за работните 
односи. Доколку немате правник или лице што би ги следело овие рабо-
ти, би можеле да наведете „согласно одредбите од Законот за работните 
односи.“  

Без оглед на начинот на кој е цитиран Законот за работните одно-
си, мора да напоменеме дека доколку настапат измени во Законот, тие из-
мени се применуваат и на работниот однос, без оглед на тоа дали договорот 
за вработување бил усогласен со тие измени или не. Инспекторатот за труд 
внимава на усогласеноста на договорите за вработување и гарантирање на 
правата на работниците, па поради тоа значајно е да се внимава договорот 
за вработување во секое време да ги содржи гаранциите предвидени со За-
конот за работните односи.

   Дали е неопходно прибирање и обработка 
             на лични податоци во договорот  
             за вработување?

Личните податоци - име и презиме, адреса, број на лична карта, 
матичен број и број на трансакциска сметка се неопходни заради регис-
трирање на работниот однос и правата што произлегуваат од работниот 

однос, вклучително и платата. Од тие причини, Законот за заштита на лич-
ните податоци дозволува обработка на личните податоци, доколку таа е 
неопходна за целите на извршување обврски и остварување права во об-
ласта на вработувањето и социјалната сигурност. Сепак, тоа што овие ин-
формации се неопходни, не ја намалува потребата од соодветна заштита 
на овие податоци, напротив, токму затоа е неопходно да се воведат стро-
ги мерки за заштита на личните податоци. Основните мерки се следниве: 
1) Изјава од секое лице чии лични податоци се прибираат и обработуваат 
со која лицето изјавува дека е информирано кои лични податоци се при-
бираат и за кои цели и дека е согласно таквите податоци да бидат обрабо-
тени за тие цели, и 2) физичка заштита и давање формално овластување 
на лицето или лицата што имаат пристап до документите што содржат 
лични податоци, со образложение на причините поради кои им се дава 
таквиот пристап (пр. лицето одговорно за човечки ресурси, правникот во 
правното лице што се грижи за процесите што произлегуваат од работни-
от однос и лицето/лицата што работат сметководство и вршат пресметка 
и исплата на плати). 

  Што значи договор за вработување  
            на определено или на неопределено  
            работно време?

Еден од суштинските елементи на договорот за вработување е вре-
метраењето за кое се заснова работниот однос. Доколку се заснова за опре-
делено време, во оваа одредба мора точно да се наведе на колку време се 
склучува договорот, односно заклучно до кој датум трае работниот однос. 
Имајте предвид дека договор на определено време може да се склучи за 
период до 5 години, додека сè што го надминува овој период, со или без 
прекини, се смета за договор на неопределено време, без оглед на тоа што 
е наведено во договорот. Аналогно, договор на неопределено време значи 
дека работниот однос не е временски определен и ќе трае додека не наста-
пат некои од законските причини за престанок на работниот однос (смрт, 
престанок на работодавачот, спогодба, судска пресуда или други случаи ут-
врдени со закон).

Разлики во договорот за вработување на неопределено време,  
на определено време и авторски договор

Договор за 
вработување на 
неопределено 

време

Договор за 
вработување на 

определено 
време

Авторски 
договор/

договор на 
дело

Воспоставен 
работен однос √ √ X

Неограничено 
траење на 
договорот

√ X X

Право на 
паузи √ √ X

Пензиско, 
здравствено, 
инвалидско 

осигурување и 
осигурување 
во случај на 

невработеност

√ √ X

Тип на 
работа која е 

континуирана 
√

Зависно од 
времетраењето 
на договорот на 

определено време, 
кој може да биде 

од еден месец  
до 5 години

X

Плата што 
се исплатува 

еднаш месечно
√ X

Породилно 
отсуство и 

здравствено 
осигурување  

и надомест во 
случај на болест

√ √ X

Зошто се важни описот на работното место и 
квалификациите на работникот?

Неопходно е да се констатира дека работникот влегува во работен 
однос на работно место за кое се предвидени задачи што работникот е квали-
фикуван да ги изврши. Од тие причини, веднаш констатираме со какви квали-
фикации е работникот, на која работна позиција ќе работи и кои се неговите 
работни задачи. 

Работникот мора да е запознаен со работните 
задачи што се очекуваат од него, а тие мора да 
соодветствуваат на неговите квалификации и 
искуство. 

Работодавачот има право да поведе постапка за откажување на до-
говорот со отказен рок од лични причини доколку работникот нема квали-
фикации, односно има недостиг од знаења или можности или поради неис-
полнување на посебните услови определени со закон, не е способен да ги 
извршува договорните или други обврски од работниот однос.  Но, обврска 
на работодавачот е  да му обезбеди на работникот потребни услови за работа 
и да му даде соодветни упатства и насоки, па дури потоа да очекува соодвет-
но вршење на работата од страна на работникот. Од друга страна, работникот 
е задолжен да ја врши работата за која го склучил договорот. 

Дали описот на работното место мора да стои 
во договорот? 

Описот може да стои како што е наведено во овој пример, но може 
да биде и додаден како посебен дел (анекс) кон договорот, а може и да биде 
ставен во актот за систематизација на работодавачот. Каде и да е ставен, во 
договорот, страните мора да се повикаат на описот на работните места, а ра-
ботникот да го добие истиот физички за да може да се согласи дека ги испол-
нува условите и квалификациите и дека може да ги изврши задачите за кои 
таквиот договор се склучува.

  Обврска за чување деловна тајна и забрана  
            за конкурентско дејствување

Во современото деловно работење, заштитата на доверливите ин-
формации и спречувањето неправедна конкуренција претставуваат клучни 
механизми за одржување на конкурентската предност на работодавачите. 
Од една страна, обврската за чување деловна тајна обезбедува заштита на 
чувствителните податоци на компанијата, спречувајќи нивна злоупотреба или 
откривање на трети лица. Од друга страна, конкурентската забрана (законска 
или договорна) ја ограничуваат можноста на работникот да врши конкурент-
ска дејност за време или по завршувањето на работниот однос, соодветно, со 
цел да се спречат штети за работодавачот, кои произлегуваат од стекнатите 
знаења и деловни врски.

Додека чувањето деловна тајна претставува општа обврска на сите 
работници што имаат пристап до доверливи информации, конкурентската 
забрана е построга и директно ја ограничува можноста за работење во неа 
или во слична индустрија. Овие институти мора да бидат внимателно балан-
сирани за да ја штитат деловната стабилност на работодавачот, но истовре-
мено да не ги ограничуваат прекумерно правата на работникот за слободно 
вработување и професионален развој.

Конкурентската забрана се јавува во две форми -  законска забрана, 
која постои согласно законот и го ограничува работникот да ги врши работите 
за кои има склучено договор со работодавачот и за потребите на трети лица, 
кои му претставуваат конкуренција на пазарот, додека трае работниот однос. 
Договорната забрана се однесува за период по завршување на работниот 
однос поради што бара конкретно и навремено уредување. Тоа уредување се 
прави во договорот за вработување. 

Подолу е прикажан приказ на разликите меѓу законската и договор-
ната конкурентска забрана:

Критериум Законска забрана (член 36) Договорна забрана (член 37-39)

Период на 
примена За време на работниот однос По престанокот  

на работниот однос
Правна основа Произлегува од закон Мора да биде договорена писмено

Времетраење Додека трае вработувањето Максимум 2 години  
по престанокот

Паричен  
надомест Не е предвиден Мора да биде предвиден  

во договорот

Начин на 
раскинување

Работникот може да ја 
прекрши, но работодавачот 

може да бара штета

Работникот може да ја раскине 
ако работодавачот не ги исполни 

обврските

  Ограничување на договорната  
             забрана

Законот предвидува дека конкурентската забрана не смее да ја ис-
клучи можноста за егзистенција на работникот. Тоа значи дека доколку едно 
лице потпишало договор со конкурентска клаузула што го спречува да ја ра-
боти својата професија од која заработува за егзистенција по напуштањето 
на работата, таквата клаузула би можела да биде оспорена како неоснована 
и непропорционална. За да биде пропорционална, законодавецот му дава 
можност на работодавачот да му ја надомести штетата на работникот што би 
ја претрпел со ваквото обврзување: паричниот надоместок за почитување на 
конкурентската забрана мора да се определи со договорот за вработување и 
месечно може да изнесува најмалку половина од просечната плата на работ-
никот во последните три месеци пред престанувањето на договорот за вра-
ботување. 

  Престанок на забраната
Работодавачот има право и можност, во секое време да се откаже од 

оваа забрана. Истото може да го стори и откако работникот му се обратил со 
добиена понуда за работа и барање работодавачот да го ослободи од обвр-
ската или да му го исплаќа договорениот надомест.

  Правото да се биде исклучен
Во контекст на новинарската професија, правото на исклучување 

подразбира можност новинарите да се исклучат од професионалните обвр-
ски, како што се проверка на електронската пошта, интернет или социјалните 
мрежи по завршувањето на договореното работно време. Ова право е екс-
плицитно наведено во Член 5 од Повелбата на Европската федерација на но-
винари, кој гласи:

„Секој новинар или медиумски работник има право на одмор и 
слободно време, вклучувајќи разумно ограничување на работното време 
и повремени платени одмори. Новинарот има право на исклучување од 
професионалните обврски (електронска пошта, интернет, социјални мре-
жи…) по договореното работно време.“ 

Оваа одредба ја нагласува важноста на балансот меѓу професионал-
ниот и приватниот живот на новинарите, овозможувајќи им да се одморат и 
да се исклучат од работните обврски по завршувањето на работното време.

Во Република Северна Македонија, ова право не е експлицитно регу-
лирано со закон. Но, со оглед на тоа што претставува подобрување на правата 
на работниците, може и треба да биде опфатено со договорите за работа и со 
колективните договори. 

   Основи за престанок на работниот однос
Ограничувањето на причините за престанок на работниот однос 

претставува клучен механизам за заштита на работничките права и одржу-
вање на правната сигурност во работните односи. Работниците, како послаба 
страна во работниот однос, често се соочуваат со ризик од неосновани отка-
зи, кои може да имаат сериозни последици врз нивната егзистенција, стабил-
носта на нивните семејства и нивните можности за повторна вработливост. 
Преку воспоставување јасни и правично дефинирани основи за престанок на 
работниот однос, се намалува можноста за злоупотреба од страна на работо-
давачите, а работникот добива одреден степен на заштита, кој му овозможу-
ва сигурност во неговиот работен ангажман.

Некои причини за отказ, иако формално може да изгледаат оправда-
ни, во суштина создаваат простор за правна несигурност и сериозна повреда 
на правата на работникот. Одмаздничките откази, кои се јавуваат кога работ-
никот е отпуштен како резултат на неговото инсистирање на законски утвр-
дените права, на пријавување нерегуларности или на учество во синдикал-
ни активности, се посебно проблематични, бидејќи директно го поткопуваат 
правото на работниците да ги користат механизмите за заштита без страв од 
негативни последици. Слично на тоа, произволните откази што се засноваат 
на субјективната проценка на работодавачот, без конкретна правна основа 
или без јасно утврдени критериуми, создаваат нестабилност во работните од-
носи и ја зголемуваат ранливоста на работниците. Дополнително, отказите 
што се засноваат на дискриминаторски основи, како што се полот, возраста, 
расната или етничката припадност, политичките убедувања, религијата или 
некој друг личен статус, претставуваат директно кршење на основните права 
и се спротивни на принципите на еднаквост и недискриминација. Особено 
чувствителни се случаите кога работниците се отпуштаат поради здравствени 
причини, бременост или породилно отсуство, бидејќи тоа не само што прет-
ставува незаконска практика, туку и поттикнува култура на исклучување на-
место инклузија на пазарот на трудот.

Законот за работните односи ја гарантира оваа заштита, но, исто 
така, ја препознава и потребата од дополнително доуредување на третманот 
на работното место во различни професии преку договорите за вработување 

и колективните договори. Сепак, и овие дополнувања мора да се во насока 
на заштита на работникот од одмазднички, произволни или од дискрими-
наторски откази. На пример, во колективниот договор на МИА се наведени 
причини за отказ со отказен рок, кои се надополнуваат на оние утврдени со 
законот: неизвршување на својата работа професионално и непристрасно 
без влијание од личен и финансиски интерес, без примање подароци и друг 
вид корист; непристојно однесување кон вработените и трети лица; непрене-
сување работни искуства на приправниците, помладите работници и другите 
лица што се обучуваат за работа се меѓу ваквите основи, кои се објективни, 
имаат за цел да го заштитат квалитетот на работниот однос и работното ме-
сто. Преку уредувањето на процесот на дисциплинската постапка, со колек-
тивниот договор, страните обезбедиле солидна заштита од произволен отказ. 

Во рамките на оваа поширока проблематика се поставува и пра-
шањето дали одбивањето на работникот да извршува задачи што не се екс-
плицитно наведени во неговиот договор за вработување претставува основна 
причина за отказ. Доколку во договорот стои одредба што предвидува дека 
работникот „врши други работи согласно неговата стручна подготовка“, тогаш 
обемот на оваа одговорност зависи од тоа како се толкува ваквата формула-
ција. Во случаи кога од работникот се бара да извршува задачи што навистина 
се во рамките на неговите квалификации, но не биле конкретно споменати 
при потпишувањето на договорот, може да се постави прашањето дали тоа 
претставува очекувано проширување на неговите обврски или, пак, значител-
но отстапување од неговите основни работни задачи. Доколку се работи за 
задача што суштински ја менува неговата работна функција или што излегува 
надвор од неговите компетенции, тогаш одбивањето да се изврши таквата 
задача не би требало да претставува основа за отказ. Спротивно на тоа, ако 
задачите што му се доделуваат навистина спаѓаат во неговата стручна подго-
товка и не значат суштинска промена на неговата работна улога, тогаш рабо-
тодавачот има основа да инсистира на нивното извршување. Во практиката, 
вакви случаи често се предмет на различни толкувања, при што границата 
меѓу легитимно проширување на работните задачи и злоупотреба на флекси-
билните клаузули во договорите останува правно дискутабилна.

Правото на работодавачот да го промени работното место на работ-
никот е уште една честа основа што се забележува во договорите за вработу-
вање, но претставува повреда на правата на работникот и кршење на прин-
ципот на двостран, договорен акт меѓу работникот и работодавачот. Законот 
за работните односи нуди можности за промена на работното место, но тоа 
мора да е со заемна согласност на двете договорни страни и се врши со анекс 
на договорот за вработување. Единствената можност каде што Законот овоз-
можува работодавачот да го откаже договорот на работникот поради непри-

фаќање ново работно место е - понуда на нов, променет договор пред от-
каз. Но, овој институт не значи право на работодавачот произволно да оцени 
дали некој треба да биде распределен на работно место за кој нема склучено 
договор. Напротив, овој механизам постои како можност да се ублажат по-
следиците доколку на работникот му претстои отказ поради некоја од осно-
ваните причини за отказ (лична причина, причина на вина или деловна при-
чина). Оттука, одредбата со која се регулира дека работодавачот има право 
да го распредели работникот на друго работно место е ништовна.

Во договорите за вработување се забележува уште една основа за 
престанок на работниот однос - одбивање да се прекине годишниот одмор. 
И додека ова некогаш е легитимно поради потребите на работниот процес 
во вонредни услови, тоа не смее да се користи како основа за пополнување 
на работните места во редовен работен процес. Работникот има законски га-
рантирано право на користење годишен одмор, а со Повелбата, новинарите и 
медиумските работници го добиваат и правото да бидат исклучени, односно 
да не одговараат на повици поврзани со работата надвор од работното вре-
ме. Оттука, оваа обврска мора да биде многу детално и стриктно разработена 
за да може да се користи како обврска на работникот и во ниту еден случај 
не смее да се користи како алатка за пополнување на работните места за ре-
довен работен процес. Должност на работодавачот е да внимава, да ги рас-
пореди работниците соодветно да ги користат деновите за годишен одмор и 
да ги искористи сите законски можности пред да му го скрати на работникот 
гарантираното право на годишен одмор.

Пропорционалност на отказните рокови
Законот за работните односи ги уредува минималните отказни роко-

ви, но остава простор за нивно продолжување. Основниот принцип во трудо-
вото право е рамнотежа меѓу правата и обврските на двете страни, при што 
каква било одредба што создава несразмерни обврски за едната страна мора 
да се преиспита од аспект на правната правичност. Ако работникот е обврзан 
да остане на работното место до три месеци поради отказниот рок, додека 
работодавачот има обврска да го почитува само едномесечниот отказен рок 
при прекинување на договорот, се создава ситуација во која работникот е ста-
вен во понеповолна положба. Таквата нееднаквост може да доведе до несо-
одветна правна заштита на работниците, особено во случаи кога продолже-
ниот отказен рок спречува работникот навремено да прифати ново вработу-
вање или го става во финансиски неповолна ситуација. Оттука, неопходно е  
отказните рокови да бидат заемно соодветни, односно, ако постои можност, 



29

Кон зајакнување на договорите за вработување
за новинар(к)ите и медиумските работници

работникот да има подолг отказен рок, тогаш тоа би требало да важи и за ра-
ботодавачот, во духот на правичност и рамноправност во работните односи.

  Право на авторски и сродни права
Правото на авторски права од работен однос се регулира со Законот 

за авторско право и други сродни права. Законот утврдува дека доколку де-
лото е создадено од работник при исполнување на неговите работни обвр-
ски или по упатство на работодавачот, се смета дека материјалните права на 
авторот на тоа дело, исклучиво му се пренесени на работодавачот за време 
од пет години по завршувањето на делото, доколку со колективен договор, 
односно со договор за работа не е определено поинаку. Многу често во дого-
ворите за вработување, работодавците се потпираат на можноста поинаку да 
се уреди ова право, уредувајќи дека овие работи се во целосна сопственост 
на работодавачот. Но, тука мора да се имаат предвид две ситуации: 1) дека 
авторските права се морални и материјални, и додека материјалните права 
можат да бидат во сопственост на трети лица, моралните права се нераскин-
ливо поврзани со авторот и работникот го задржува исклучивото право да го 
користи авторското дело создадено од работниот однос во рамките на своите 
собрани дела,  и 2) се смета дека материјалните права на компјутерска про-
грама и на бази на податоци неограничено се пренесени на работодавачот, 
доколку со договор не е определено поинаку.

АНЕКС 1 
– Предлог-договор за вработување на неопределено време  

1. ___________________ со седиште на ________________, застапуван од 
_____________ (во понатамошниот текст: Работодавач)

И 2. ___________________ од ____________, со живеалиште 
на ул.__________________  во __________ и ЕМБГ __________________ 
(во понатамошниот текст: 	Работник)

Врз основа на член 13, 14 15  и 28 од Законот за работните одно-
си („Службен весник на Република Македонија“ бр.62/05, 106/08, 161/08, 
114/09, 130/09, 50/10, 52/10, 124/10, 47/11, 11/12, 39/12, 13/13, 25/13, 
170/13, 187/13, 113/14, 20/15, 33/15, 72/15, 129/15, 27/16, 120/18 и „Служ-
бен весник на Република Северна Македонија“ бр.110/19, 267/20, 151/21, 
288/21 и 111/23), го склучуваат следниот:

ДОГОВОР ЗА ВРАБОТУВАЊЕ
I. ОПШТИ ОДРЕДБИ

Член 1

Врз основа на овој Договор, Работникот ______________ од 
____________, со живеалиште на ул.______________  во __________ и ЕМБГ 
__________, ___ степен на образование, заснова работен однос со Рабо-
тодавачот _____________ за извршување работа: _____________________ 
со следниве работни задачи:

- Работникот, на ден--, месец---, година-----,  заснова работен од-
нос на неопределено време и прифаќа да ги извршува работите на работ-
ното место Новинар, со следните работни задачи:

- Пишување статии, вести, стории во координација со уредникот, 
односно уредниците.

- По налог на уредникот, односно уредниците, да конципира, под-
готвува и да изработува прилози и емисии и да извршува други задачи 
доверени од непосредниот раководител.

- Да врши интервјуа од линк или од друго место во координација 
со уредникот, односно уредниците.

- Да води вести, емисии и да подготвува прилози за сите програм-
ски појаси.

- Самостојно или по налог на уредникот, односно уредниците, да 
обезбедува, изработува, обработува, прегледува и да дистрибуира вести 
и други медиумски продукти.

- Да подготвува извештаи, анализи или други документи потреб-
ни за подготовка на вести, стории и статии во координација со уредникот, 
односно уредниците.

- Да изготвува вести од објави на социјалните мрежи, ТВ дебати, 
интервјуа, објавува дописници и подготвува репортажи. – Да изработува 
агенциски вести, соопштенија, сервисни информации.

- По потреба, да ги обучува и да работи со нововработените и/
или помалку искусните новинари.

- Да врши и други работи по налог на уредникот, односно уредни-
ците.

Член 2

Во случај на реорганизација или структурни промени, на работ-
никот може да му биде понудено прераспределување на друго работно 
место, кое одговара на неговата стручна подготовка, прераспределување 
кое ќе биде направено по претходна консултација со работникот и един-
ствено со неговата, односно нејзината согласност.

Член 3

Работникот ќе ги врши работите во начело во деловните прос-
тории на седиштето на работодавачот во Скопје (друг град). По налог на 

работодавачот, работникот ќе ги врши работите на целата територија на 
Република Македонија, а може да биде упатуван и на службени патувања 
и вон територијата на Македонија.

Член 4

Во случај на вршење на работите надвор од деловните просто-
рии на седиштето на работодавачот, истиот врз основа на патен налог е 
должен да му ги подмири трошоците на работникот врзани со службено-
то патување, теренски додаток, користење приватен автомобил за служ-
бено патување, сместување, гориво, храна, трошоци за одвоен живот од 
семејството и смрт на работникот или член на неговото семејство.

Член 5

Работникот го заснова работниот однос со полно работно време 
во траење од 40 (четириесет) часа неделно.

Работната недела на работникот ќе трае 5 (пет) дена, со работен 
ден од осум часа и распоред на работното време во текот на работниот 
ден, во зависност од неделниот распоред утврден од страна на работода-
вачот.

Работодавачот ќе го истакне распоредот на работење најдоцна 
до крајот на работниот ден во четврток од тековната недела, за целата 
идна работна недела.

За промена на работното време, работодавачот ќе го извести ра-
ботникот најмалку седум дена пред промената.

Во договор со работникот и во врска со професионалниот прис-
тап кон работата, работното време на работникот може да се продолжи 
со цел завршување на работата, а согласно условите предвидени во ЗРО 
(и Колективниот договор).

II РАБОТНИ ПРАВА И ОБВРСКИ НА РАБОТНИКОТ 

ДЕЛОВНА ТАЈНА

Член 6

Работникот, на работното место на кое е распореден со овој дого-
вор, ќе ги врши задачите опишани во овој договор.  

Работникот е должен совесно, стручно, ефикасно, уредно и на-
времено да ја извршува работата на работното место за кое склучил дого-
вор за вработување. 

Работникот е должен да ги почитува и спроведува прописите за 
безбедност и здравје при работа за кои претходно е известен и обучен од 
работодавачот.

Работникот е должен да го известува непосредниот раководи-
тел за суштинските околности, кои влијаат врз исполнувањето на негови-
те договорни обврски, како и за сите заканувачки опасности по животот, 
здравјето, физичкиот и моралниот интегритет или за настанување мате-
ријална штета, кои ги дознал при работата и кои би можеле да настанат 
кај Работодавачот или кај трети лица. Работникот е должен да ги користи 
средствата за работа на Работодавачот економично, целесообразно и од-
говорно и да ги чува од оштетување и со нив да постапува со внимание на 
добар домаќин.

Работникот е должен да ги почитува општите и посебните прави-
ла на работодавачот.

Работникот се обврзува дека своето знаење и умеење ќе го стави 
на располагање на работодавачот и дека совесно ќе ги врши работите од 
својот делокруг на работа. 

Работникот е обврзан за сите процеси или состојби што можат да 
му нанесат штета на друштвото да го извести директно претпоставеното 
лице. 

Во својата работа, работникот треба да ги почитува одлуките и 
инструкциите на повисокото раководството на Работодавачот и одлуките 
на основачот на работодавачот што ќе се донесат, а во врска со организа-
цијата и функционирањето на работодавачот. Тоа не се однесува на на-
редба за потпишување одредена новинарска содржина зашто секој нови-
нар или медиумски работник има право да одбие уредничка наредба да 
потпише одредена содржина доколку настанале сериозни промени без 
дозвола на авторот. Новинарот нема да биде отпуштен, неговиот договор 
нема да биде прекинат, ниту, пак, ќе биде ставен во полоша позиција кога 
тој/таа го користи ова право.

Член 7

Работникот има право да изнесе свое мислење и став, доколку се 
во согласност со професионалните правила на новинарската професија.

Работникот има право да одбие да изготви, напише или да учест-
вува во составување прилог, чија содржина е против професионалните 
правила на новинарската професија за што на одговорниот уредник му 
доставува писмена изјава.

Работникот има право да не го открие изворот на информацијата, 
односно податоците што можат да го откријат изворот согласно меѓуна-
родното право и Уставот на Република Северна Македонија. Работникот, 
пред да објави информација за која не го открива изворот, должен е за 
тоа да го запознае одговорниот уредник.

Работникот има право да побара да не биде потпишан како автор 
на содржина, чија смисла е во значителна мера променета во постапката 
на уредничката обработка.

Член 8

Работодавачот може да го прошири и да го измени делокругот на 
работа на работникот, според образованието и искуството на работникот, 
единствено во консултација и одобрување на работникот. Во тој случај ќе 
се промени и описот на работата наведен во овој договор и во внатреш-
ните прописи за систематизација и внатрешна организација на работода-
вачот, а правата и обврските на работникот ќе бидат уредени со нов опис 
на работите и работните задачи на работникот, кој ќе биде потпишан од 
страна на работникот 

Член 9

Работникот не смее да ги користи за своја сопствена употреба 
или да ги предаде на трето лице податоците што се сметаат за деловна 
тајна според актите на работодавачот што му биле доверени или со кои 
бил запознат на друг начин.

На работникот му е забрането надвор од својата работа да ги ко-
ристи доверливите деловни информации на работодавачот. Тој не смее 
да ги користи деловните информации во други цели, освен за потребите 
на дејноста на работодавачот.

III ПРАВО НА ЗАШТИТА НА ИЗВОР НА ИНФОРМАЦИИ 

Член 10 

Работникот има право на заштита на идентитетот на анонимниот 
извор користен за текст, освен ако тој/таа е ослободен од оваа обврска 
според специјална наредба или изјава од личноста што има корист тајна-
та да биде откриена. Работодавачот не смее да го присили новинарот да 
го открие идентитетот на анонимниот извор. Тоа ја вклучува и заштитата 
на професионалниот однос со „свиркач“, заштитата на податоци или кој 
било документ што би ја ставил во опасност личноста што работи со но-
винарот за да биде откриено незаконско дело. Новинарот има обврска да 

ги заштити нејзините/неговите извори и може да го открие идентитетот 
само ако се докаже дека изворите лажеле или манипулирале.

IV. ЗАБРАНА ЗА КОНКУРЕНЦИЈА

Член 11

Работникот се обврзува, во текот на траењето на неговиот рабо-
тен однос, дека без претходно одобрение од работодавачот нема да врши 
работи во свое име и за своја сметка, како и во име и за сметка на друго 
правно или физичко лице што можат да бидат конкурентни на дејностите 
на работодавачот.

V ОДМОРИ И ОTСУСТВА

Член 12

Работникот има право на одмор во текот на работниот ден, во 
траење од 30 минути.

Работникот има право на одмор меѓу два последователни работ-
ни дена во траење од најмалку 12 часа, неделен одмор во траење од нај-
малку 24 часа непрекинато. 

Работникот има право на исклучување од професионалните об-
врски (електронска пошта, интернет, социјални мрежи и други службени 
технолошки уреди…) по договореното работно време.

Член 13

Работникот има право на платен годишен одмор од најмалку 20 
работни дена, кои се зголемуваат согласно внатрешните правила на рабо-
тодавачот, ЗРО и Колективен договор.

Годишниот одмор може да се користи во повеќе делови во дого-
вор со работодавачот според планот за користење на годишниот одмор 
што го подготвува работодавачот, со тоа што еден дел од годишниот од-
мор мора да трае најмалку две непрекинати работни недели. Работодава-
чот е должен на работникот да му обезбеди искористување на две непре-
кинати работни недели годишен одмор до крајот на тековната календар-
ска година, а остатокот до 30 јуни следната година.

Работодавачот е должен на работникот да му издаде Решение за 
правото на годишен одмор.

Член 14

Работникот има право на платено отсуство најмногу до седум ра-
ботни дена по сите основи во календарската година во случај на: 

1. склучување брак;

2. породување на брачна/вонбрачна партнерка; 

3. болест на член од потесното семејство; 

4. смрт на член на потесното семејство; 

5. селидба.

За членови на потесното семејство се сметаат брачниот другар, 
невенчан партнер, децата, браќата, сестрите, родителите, усвоителите, 
старателите и лицата што живеат во заедничко семејно домаќинство.

Член 15

Работникот има право на платено отсуство во случај на стручно 
усовршување на кое е испратен од страна на Работодавачот.

Член 16

Работникот може да побара неплатено отсуство од работа 
најдолго три месеци во текот на календарската година. За време на не-
платеното отсуство, на работникот му мируваат правата и обврските од 
работниот однос.

Член 17

Во случај на спреченост за вршење на работата поради болест 
или несреќен случај, Работодавачот/непосредниот претпоставен мора да 
биде известен без одлагање во рок од 24 часа од моментот на спреченос-
та, писмено или усно, евентуално преку трето лице.

Во случај на спреченост за работа, Работникот мора и без посеб-
но барање од Работодавачот, а најдоцна во рок од 3 (три) дена од денот 
на настанување на привремената спреченост за работа, да се достави по-
тврда од надлежната институција за здравствено осигурување или лекар, 
а поврзана за причината и траењето на спреченоста.

За време на боледувањето до 21 ден, работникот има обврска ед-
наш неделно да го известува работодавачот, непосредниот претпоставен 
или неговиот заменик, за подобрувањата на својата здравствена состојба, 
односно работната способност.

VI ОБУКА

Член 18

Во текот на траењето на работниот однос, работникот не смее без 
оправдана причина да одбие обука на која ќе го прати и чии трошоци ќе ги 
сноси работодавачот, доколку тоа придонесува за подобро извршување 
на работите од работникот.

Работникот што поминува обука во корист на работодавачот и на 
кого му е предложено да го направи тоа, има право на надомест на тро-
шоците за обука, особено на:

● трошоци за превоз

● трошоци за храна 

● трошоци за сместување

● трошоци за престој на најблиското семејство (деца, со-
пруг/а, вонбрачен партнер/ка).

Заемните права и обврски на работникот и работодавачот, кој го 
упатува работникот на обука, ќе бидат регулирани со посебен договор.

VII ПЛАТА

Член 19

Работникот има право на:

1. плата;

2. додатоци од плата. 

Работникот има право на плата, додатоци од плата (само во слу-
чај на исполнетост на условите), исплата за персонален данок на доход 
и исплата на придонеси за доброволно пензиско и инвалидско осигуру-
вање, здравствено осигурување и социјално осигурување. Вкупниот из-
нос на овие исплати ја претставува бруто-платата на работникот.

Платата на работникот за работа со полно работно време не може 
да биде пониска од минималната плата утврдена со Закон и Колективен 
договор.

По одбитокот на сите даноци, придонеси и слични давачки, ра-
ботникот ја прима нето-платата.



38

Кон зајакнување на договорите за вработување
за новинар(к)ите и медиумските работници

Работодавачот и Работникот се согласни дека нето-платата испла-
тена на Работникот по одбитокот на сите давачки ќе претставува основа 
за пресметка на сите додатоци за плата во согласност со Законот за работ-
ните односи.

Платата на работникот се состои од основна плата, дел од плата 
за работна успешност и додатоци од плата. Основната плата се определу-
ва земајќи ги предвид барањата на работното место.

Работната успешност се определува земајќи ги предвид домаќин-
скиот однос, квалитетот и обемот на вршењето на работата.

Додатоците се определуваат за посебните услови при работа, кои 
произлегуваат од распоредот на работното време, и тоа за работа во сме-
ни, работа во поделено работно време, ноќна работа, продолжена рабо-
та, работа во недела, работа на празници определени со закон и додаток 
за работен стаж.

На работникот му се исплатува минимум 0,5 отсто додаток на ос-
новната плата за работен стаж. 

Платата на Работникот, која одговара на работното место догово-
рено со овој Договор, ќе изнесува ______________ денари нето, за дого-
ворениот број работни часови, предвидените резултати на работа и нор-
малните услови за работа. 

Работодавачот, врз основа на зголемената успешност на работо-
давачот и особен придонес на работникот, може да донесе одлука за ис-
плата на награда.

Работодавачот на работникот ќе му исплаќа плата месечно, најдо-
цна до 15-ти во месецот за претходниот месец, на тековна сметка на ра-
ботникот.

Член 20

За време поминато на службен пат во земјата, работникот има 
право на надомест на трошоците (дневница), направени постапувајќи во 
интерес на работодавачот и во согласност со неговите налози, а според 
приложените сметки.

На работникот му се издава налог за службено патување од стра-
на на работодавачот. Работникот е должен во рок од 5 дена од денот на 
враќањето на работното место да го поднесе уредно пополнетиот патен 
налог со сметките за трошоците за службениот пат и извештај за изврше-
ната работа.

Работникот има право на надомест на трошоците за службен пат 
во странство, настанати постапувајќи во интерес на Работодавачот и во 
согласност со неговите налози, на начин, под услови и во висина утврдена 
со интерните акти на работодавачот и Колективен договор.

VIII  ОБВРСКИ НА РАБОТОДАВАЧОТ

Член 21

Работодавачот е должен на работникот да му обезбеди работа за 
која страните се договориле со Договорот за вработување, како и услови, 
средства и материјал за да може непречено да ги исполнува своите обвр-
ски и да му обезбеди пристап до работните простории во кои ги извршува 
своите работни задачи.

Работодавачот е должен да обезбеди услови за безбедност на 
животот и здравјето на Работникот во согласност со посебните прописи за 
здравје  и безбедност и заштита при работа, а имајќи ја предвид специ-
фичноста на работата и предвидените работни задачи. 

Работодавачот е должен да обезбеди континуирана обука на ра-
ботникот за безбедност и заштита на неговиот живот и здравје во соглас-
ност со посебните прописи за безбедност и здравје при работа.

Работодавачот е должен да ги штити и да ги почитува личноста, 
достоинството и приватноста на работникот и притоа да обезбеди да не 
биде жртва на вознемирување и полово вознемирување, ниту да биде 
дискриминиран по основа на пол, род, етничка припадност, вера, рели-
гија, боја на кожата, сексуална ориентација, членување во синдикално 
или друго колективно здружување или по која било друга основа зашти-
тена со закон.

Работодавачот е должен на работникот да му обезбеди соодвет-
но и навремено плаќање за извршената работа, како и други надоместо-
ци и додатоци во согласност со одредбите на Законот за работни односи 
и Колективниот договор на работодавачот.

Работодавачот е должен да му обезбеди мирување на работни-
от однос на работникот во случаи утврдени согласно Закон и Колективен 
договор.

Работодавачот е должен да го пријави работникот во задолжи-
телното социјално осигурување и заверена фотокопија со печат од прија-
вата да му врачи на работникот во рок од три дена од денот на стапување-
то на работа.

Работодавачот е должен да обезбеди заштита на собраните, об-
работени и употребени лични податоци за работникот и да ги достави на 
трети лица само ако така е определено со Закон или ако тоа е потребно 
заради остварување на правата и обврските од работен однос или во вр-
ска со работниот однос. 

Работодавачот е должен да го информира работникот за посеб-
ните ризици што може да бидат последица од работата. 

Работодавачот е должен да направи план за безбедност за ра-
ботникот во случај на ризик, како последица на работата, како и во случај 
кога работникот пријавил можни опасности по животот, физичкиот и мо-
ралниот интегритет.

Работодавачот е должен да го запознае работникот со мерките и 
постапката во врска со заштитата од вознемирување на работното место, 
вклучително и сексуално вознемирување, и со правата, обврските и одго-
ворностите на работодавачот и работникот при самото вработување и во 
текот на работењето.   

Работодавачот е должен да му овозможи на работникот пристап 
до родово сензитивни тренинг или подигање на совеста за опасностите 
при известување од непријателски или опасни зони, вклучувајќи насоче-
на поддршка за жени и да учествува на обуки за прва помош платени од 
работодавачот. 

Работодавачот е должен да обезбеди родово сензитивни обуки 
за зајакнување на вештините на работникот во случаи на распоредување 
на работни задачи што имаат одреден степен на ризик. 

Работодавачот треба да му обезбеди поддршка на работникот во 
случај на опасност од загрозување на животот, физичкиот или моралниот 
интегритет на работникот или нему блиско лице, а поврзано со работа-
та. Поддршката може да опфати правно и/или психолошко советување со 
стручни лица или друг тип поддршка и начини по барање на работникот.  

Работодавачот ќе обезбеди доверлив систем за пријавување и 
заштита од различните форми на насилство, закани и малтретирање на 
работа и/или поврзани со работата, вклучително и против вознемиру-
вање и сексуално вознемирување.

Работодавачот е должен да го организира работниот процес на 
начин што ќе му овозможи на работникот непречено користење на одмо-
рите и правото на исклучување од професионални обврски од член 12 на 
овој договор.

IX ОТКАЖУВАЊЕ НА ДОГОВОРОТ ЗА ВРАБОТУВАЊЕ

Член 22

Работниот однос заснован со овој договор престанува во соглас-
ност со Законот за работните односи на Република Македонија.

Работниот однос заснован со овој договор престанува со спогод-
ба, по барање на работникот, по сила на законот и во други случаи утвр-
дени со закон или со колективен договор. 

Во случај на отказ даден од страна на работникот, отказниот рок 
е еден месец од датумот на поднесувањето на писменото известување со 
кое го известува работодавачот за својот отказ или порано со согласност 
на работодавачот.

X ОСТАНАТИ ОДРЕДБИ 

Член 23

Работодавачот се обврзува веднаш по стапување на работникот 
на работа да поднесе пропишана пријава за задолжително социјално оси-
гурување и благовремено да ги уплаќа сите придонеси пропишани со за-
конот.

Заверена фотокопија од договорот за вработување и од пријавата 
му се врачува на работникот во рок од три дена од денот на стапување на 
работа.

Член 24

Измените на овој договор важат само доколку се направени во 
писмена форма и доколку двете страни на договорот се согласуваат со 
тоа.

Член 25

Работникот изјавува дека работодавачот му ги направил достап-
ни општите акти на работодавачот (да се набројат сите општи акти на 
работодавачот) со кои се регулираат правата и обврските што произле-
гуваат од работниот однос по сите прашања што не се регулирани со овој 
договор и работникот ги прочитал.  

Работодавачот се обврзува на вработените благовремено да им 
ги доставува на увид извршените измени на општите акти, вклучително и 
оние со кои се уредуваат правата и обврските на работниците и работо-
давачот.

Член 26

Доколку со овој договор или општ акт на работодавачот не се 
предвидени посебни одредби со кои се регулираат правата и обврските 
на работникот и работодавачот, се применуваат одредбите од Законот за 
работните односи.

Член 27

Овој договор стапува во сила со денот на потпишувањето од стра-
на на двете договорни страни.

Член 28

Кој и да било спор што ќе произлезе од овој договор ќе се решава 
пред надлежниот суд.

Член 29

Овој договор е составен во 4 (четири) истоветни примероци, еден 
за службата за социјално осигурување, еден за работникот и два за рабо-
тодавачот.

Член 30

Овој договор е склучен на ден __________ година и се при-
менува од денот на стапување на работникот на работа. Докол-
ку е тоа случај, овој договор ги заменува сите претходно склуче-
ни договори и нивни анекси меѓу работодавачот и работникот. 

Работник,                                                             За Работодавачот,

_____________________		               	 _____________________

АНЕКС 2 

– Предлог-договор за вработување на определено време  

1._____________________ со седиште на ________________, застапуван 
од _____________ (во понатамошниот текст: Работодавач)

И 2. __________________од____________________, со живеалиште 
на ул.__________________  во __________ и ЕМБГ ___________________ 
(во понатамошниот текст: Работник)

Врз основа на член 13, 14 15  и 28 од Законот за работните одно-
си („Службен весник на Република Македонија“ бр.62/05, 106/08, 161/08, 
114/09, 130/09, 50/10, 52/10, 124/10, 47/11, 11/12, 39/12, 13/13, 25/13, 
170/13, 187/13, 113/14, 20/15, 33/15, 72/15, 129/15, 27/16, 120/18 и „Служ-
бен весник на Република Северна Македонија“ бр.110/19, 267/20, 151/21, 
288/21 и 111/23), го склучуваат следниот:

ДОГОВОР ЗА ВРАБОТУВАЊЕ
I. ОПШТИ ОДРЕДБИ

Член 1

Врз основа на овој Договор, Работникот ______________ од 
____________, со живеалиште на ул.______________  во __________ и 
ЕМБГ __________, степен на образование, заснова работен однос со Рабо-
тодавачот _____________ за извршување работа: _____________________ 
со следниве работни задачи:

- работникот заснова работен однос на определено време за пе-
риод од една година од денот на склучувањето на договорот, односно од 
де____, месец___, година_______до ден___, месец___, година_____ и 
прифаќа да ги извршува работите на работно место новинар, со следните 
работни задачи:

- пишување статии, вести, стории во координација со уредникот, 
односно уредниците.

- По налог на уредникот, односно уредниците да конципира, под-
готвува и изработува прилози и емисии и да извршува други задачи дове-
рени од непосредниот раководител.

- Да врши интервјуа од линк или од друго место во координација 
со уредникот, односно уредниците.

- Да води вести, емисии и да подготвува прилози за сите програм-
ски појаси.

- Самостојно или по налог на уредникот, односно уредниците, да 
обезбедува, изработува, обработува, прегледува и да дистрибуира вести 
и други медиумски продукти.

- Да подготвува извештаи, анализи или други документи потреб-
ни за подготовка на вести, стории и статии во координација со уредникот, 
односно уредниците.

- Да изготвува вести од објави на социјалните мрежи, ТВ дебати, 
интервјуа, да објавува дописници и да подготвува репортажи. - Да изра-
ботува агенциски вести, соопштенија и сервисни информации.

- По потреба, да обучува и да работи со нововработените и/или 
помалку искусните новинари.

- Да врши и други работи по налог на уредникот, односно уредни-
ците.

Член 2

Во случај на реорганизација или структурни промени, на работ-
никот може да му биде понудено прераспределување на друго работно 
место што одговара на неговата стручна подготовка, прераспределување 
што ќе биде направено по претходна консултација со работникот и един-
ствено со негова, односно нејзина согласност.

Член 3

Работникот ќе ги врши работите во начело во деловните прос-
тории на седиштето на работодавачот во Скопје (друг град). По налог на 
работодавачот, работникот ќе ги врши работите на целата територија на 
Република Македонија, а може да биде упатуван и на службени патувања 
и вон територијата на Македонија.

Член 4

Во случај на вршење на работите надвор од деловните простории 
на седиштето на работодавачот, тој, врз основа на патен налог, е должен да 
му ги подмири трошоците на работникот врзани со службеното патување, 
теренски додаток, користење приватен автомобил за службено патување, 
сместување, гориво, храна, трошоци за одвоен живот од семејството и 
смрт на работникот или член на неговото семејство.

Член 5

Работникот го заснова работниот однос со полно работно време 
во траење од 40 (четириесет) часа неделно.

Работната недела на работникот ќе трае 5 (пет) дена, со работен 
ден од осум часа и распоред на работното време во текот на работниот 
ден, во зависност од неделниот распоред утврден од страна на работода-
вачот.

Работодавачот ќе го истакне распоредот на работење најдоцна 
до крајот на работниот ден во четврток од тековната недела, за целата 
следна работна недела.

За промена на работното време, работодавачот ќе го извести ра-
ботникот најмалку седум дена пред промената.

Во договор со работникот и во врска со професионалниот прис-
тап кон работата, работното време на работникот може да се продолжи 
со цел завршување на работата, а согласно условите предвидени во ЗРО 
(и колективниот договор).

II РАБОТНИ ПРАВА И ОБВРСКИ НА РАБОТНИКОТ 

ДЕЛОВНА ТАЈНА

Член 6

Работникот, на работното место на кое е распореден со овој дого-
вор, ќе ги врши задачите опишани во овој договор.  

Работникот е должен совесно, стручно, ефикасно, уредно и на-
времено да ја извршува работата на работното место за кое склучил дого-
вор за вработување. 

Работникот е должен да ги почитува и спроведува прописите за 
безбедност и здравје при работа за кои претходно е известен и обучен од 
работодавачот.

Работникот е должен да го известува непосредниот раководи-
тел за суштинските околности што влијаат врз исполнувањето на негови-
те договорни обврски, како и за сите заканувачки опасности по животот, 
здравјето, физичкиот и моралниот интегритет или за настанување мате-
ријална штета, кои ги дознал при работата и кои би можеле да настанат 
кај работодавачот или кај трети лица. Работникот е должен да ги користи 
средствата за работа на работодавачот економично, целесообразно и од-
говорно и да ги чува од оштетување и со нив да постапува со внимание на 
добар домаќин.

Работникот е должен да ги почитува општите и посебните прави-
ла на работодавачот.

Работникот се обврзува дека своето знаење и умеење ќе ги стави 
на располагање на работодавачот и дека совесно ќе ги врши работите од 
својот делокруг на работа. 

Работникот е обврзан за сите процеси или состојби што можат да 
му нанесат штета на друштвото да го извести директно претпоставеното 
лице. 

Во својата работа, работникот треба  да ги почитува одлуките и 
инструкциите на повисокото раководството на работодавачот и одлуки-
те на основачот на работодавачот што ќе се донесат, а во врска со ор-
ганизацијата и функционирањето на работодавачот. Тоа не се однесува 
на наредба за потпишување одредена новинарска содржина зашто секој 
новинар или медиумски работник има право да одбие уредничка наред-
ба да потпише одредена содржина доколку настанале сериозни промени 

без дозвола на авторот. Новинарот нема да биде отпуштен или неговиот 
договор да биде прекинат или да биде ставен во полоша позиција кога 
тој/таа го користи ова право.

Член 7

Работникот има право да изнесе свое мислење и став доколку се 
во согласност со професионалните правила на новинарската професија.

Работникот има право да одбие да изготви, напише или да учест-
вува во составување прилог, чија содржина е против професионалните 
правила на новинарската професија за што на одговорниот уредник му 
доставува писмена изјава.

Работникот има право да не го открие изворот на информацијата, 
односно податоците што можат да го откријат изворот согласно меѓуна-
родното право и Уставот на Република Северна Македонија. Работникот, 
пред да објави информација за која не го открива изворот, е должен да го 
запознае одговорниот уредник за тоа.

Работникот има право да побара да не биде потпишан како автор 
на содржина, чија смисла е во значителна мера променета во постапката 
на уредничка обработка.

Член 8

Работодавачот може да го прошири и да го измени делокругот на 
работа на работникот, според образованието и искуството на работникот, 
единствено во консултација и одобрување на работникот. Во тој случај ќе 
се промени и описот на работата наведен во овој договор и во внатреш-
ните прописи за систематизација и внатрешна организација на работода-
вачот, а правата и обврските на работникот ќе бидат уредени со нов опис 
на работите и работните задачи на работникот, кој ќе биде потпишан од 
страна на работникот.

Член 9

Работникот не смее да ги користи за своја сопствена употреба 
или да ги предаде на трето лице податоците што се сметаат за деловна 
тајна според актите на работодавачот што му биле доверени или со кои 
бил запознат на друг начин.

На работникот му е забрането надвор од својата работа да ги ко-
ристи доверливите деловни информации на работодавачот. Тој не смее 
да ги користи деловните информации во други цели, освен за потребите 
на дејноста на работодавачот 

III ПРАВО НА ЗАШТИТА НА ИЗВОР НА ИНФОРМАЦИИ 

Член 10 

Работникот има право на заштита на идентитетот на анонимни-
от извор користен за текст, освен ако тој/таа е ослободен од таа обврска 
според специјална наредба или изјава од личноста што има корист тајна-
та да биде откриена. Работодавачот не смее да го присили новинарот да 
го открие идентитетот на анонимниот извор. Тоа ја вклучува и заштитата 
на професионалниот однос со „свиркач“, заштитата на податоци или кој 
било документ што би ја ставил во опасност личноста што работи со но-
винарот за да биде откриено незаконско дело. Новинарот има обврска да 
ги заштити нејзините/неговите извори и може да го открие идентитетот 
само ако се докаже дека изворите лажеле или манипулирале.

IV. ЗАБРАНА ЗА КОНКУРЕНЦИЈА

Член 11

Работникот се обврзува во текот на траењето на неговиот рабо-
тен однос дека без претходно одобрение од работодавачот нема да врши 
работи во свое име и за своја сметка, како и во име и за сметка на друго 
правно или физичко лице што можат да бидат конкурентни на дејностите 
на работодавачот.

V ОДМОРИ И ОTСУСТВА

Член 12

Работникот има право на одмор во текот на работниот ден во 
траење од 30 минути.

Работникот има право на одмор меѓу два последователни работ-
ни дена во траење од најмалку 12 часа, неделен одмор во траење од нај-
малку 24 часа непрекинато. 

Работникот има право на исклучување од професионалните об-
врски (електронска пошта, интернет, социјални мрежи и други службени 
технолошки уреди…) по договореното работно време.

Член 13

Работникот има право на платен годишен одмор од најмалку 20 
работни дена, кои се зголемуваат согласно внатрешните правила на рабо-
тодавачот, ЗРО и Колективен договор.

Годишниот одмор може да се користи во повеќе делови во дого-
вор со работодавачот според планот за користење на годишниот одмор 

што го подготвува работодавачот, со тоа што еден дел од годишниот од-
мор мора да трае најмалку две непрекинати работни недели. Работодава-
чот е должен на работникот да му обезбеди искористување на две непре-
кинати работни недели годишен одмор до крајот на тековната календар-
ска година, а остатокот до 30 јуни идната година.

Работодавачот е должен на работникот да му издаде решение за 
правото на годишен одмор.

Член 14

Работникот има право на платено отсуство најмногу до седум ра-
ботни дена по сите основи во календарската година во случај на: 

1. склучување брак;

2. породување на брачна/вонбрачна партнерка; 

3. болест на член од потесното семејство; 

4. смрт на член на потесното семејство; 

5. селидба.

За членови на потесното семејство се сметаат брачниот другар, 
невенчан партнер, децата, браќата, сестрите, родителите, усвоителите, 
старателите и лицата што живеат во заедничко семејно домаќинство.

Член 15

Работникот има право на платено отсуство во случај на стручно 
усовршување на кое е испратен од страна на работодавачот.

Член 16

Работникот може да побара неплатено отсуство од работа 
најдолго три месеца во текот на календарската година. За време на не-
платеното отсуство на работникот му мируваат правата и обврските од 
работниот однос.

Член 17

Во случај на спреченост за вршење на работата поради болест 
или несреќен случај, работодавачот/непосредниот претпоставен мора да 
биде известен без одлагање во рок од 24 часа од моментот на спреченос-
та, писмено или усно, евентуално преку трето лице.

Во случај на спреченост за работа, работникот мора и без посеб-
но барање од работодавачот, а најдоцна во рок од 3 (три) дена од денот 
на настанување на привремената спреченост за работа, да се достави по-

тврда од надлежната институција за здравствено осигурување или лекар, 
а поврзана за причината и траењето на спреченоста.

За време на боледувањето до 21 ден, работникот има обврска ед-
наш неделно да го известува работодавачот, непосредниот претпоставен 
или неговиот заменик, за подобрувањата на својата здравствена состојба, 
односно работната способност.

VI ОБУКА

Член 18

Во текот на траењето на работниот однос, работникот не смее без 
оправдана причина да одбие обука на која ќе го прати и чии трошоци ќе ги 
сноси работодавачот, доколку тоа придонесува за подобро извршување 
на работите од работникот.

Работникот што поминува обука во корист на работодавачот и на 
кого му е предложено да го направи тоа, има право на надомест на тро-
шоците за обука, особено на:

● трошоци за превоз

● трошоци за храна 

● трошоци за сместување

● трошоци за престој на најблиско семејство (деца, со-
пруг/а, вонбрачен партнер/ка).

Заемните права и обврски на работникот и работодавачот, кој го 
упатува работникот на обука, ќе бидат регулирани со посебен договор.

VII ПЛАТА

Член 19

Работникот има право на:

1. плата;

2. додатоци од плата. 

Работникот има право на плата, додатоци од плата (само во слу-
чај на исполнетост на условите), исплата за персонален данок на доход 
и исплата на придонеси за доброволно пензиско и инвалидско осигуру-
вање, здравствено осигурување и социјално осигурување. Вкупниот из-
нос на овие исплати ја претставува бруто-платата на работникот.

Платата на работникот за работа со полно работно време не може 
да биде пониска од минималната плата утврдена со закон и колективен 
договор.

По одбитокот на сите даноци, придонеси и слични давачки, ра-
ботникот ја прима нето-платата.

Работодавачот и работникот се согласни дека нето-платата испла-
тена на работникот по одбитокот на сите давачки ќе претставува основа 
за пресметка на сите додатоци за плата во согласност со Законот за работ-
ните односи.

Платата на работникот се состои од основна плата, дел од плата 
за работна успешност и додатоци од плата. Основната плата се определу-
ва земајќи ги предвид барањата на работното место.

Работната успешност се определува земајќи ги предвид домаќин-
скиот однос, квалитетот и обемот на вршењето на работата.

Додатоците се определуваат за посебните услови при работа, кои 
произлегуваат од распоредот на работното време, и тоа за работа во сме-
ни, работа во поделено работно време, ноќна работа, продолжена рабо-
та, работа во недела, работа на празници определени со закон и додаток 
за работен стаж.

На работникот му се исплатува минимум 0,5 отсто додаток на ос-
новната плата за работен стаж. 

Платата на работникот, која одговара на работното место догово-
рено со овој договор, ќе изнесува ______________ денари нето, за дого-
ворениот број работни часови, предвидените резултати на работа и нор-
малните услови за работа. 

Работодавачот, врз основа на зголемената успешност на работо-
давачот и особен придонес на работникот, може да донесе одлука за ис-
плата на награда.

Работодавачот на работникот ќе му исплаќа плата месечно, најдо-
цна до 15-ти во месецот за претходниот месец, на тековната сметка на 
работникот.

Член 20

За време поминато на службен пат во земјата, работникот има 
право на надомест на трошоците (дневница), направени постапувајќи во 
интерес на работодавачот и во согласност со неговите налози, а според 
приложените сметки.

На работникот му се издава налог за службено патување од стра-
на на работодавачот. Работникот е должен во рок од 5 дена од денот на 
враќање на работното место да го поднесе уредно пополнетиот патен на-
лог со сметките за трошоците за службениот пат и извештај за извршената 
работа.

Работникот има право на надомест на трошоците за службен пат 
во странство, настанати постапувајќи во интерес на работодавачот и во 
согласност со неговите налози, на начин, под услови и во висина утврдена 
со посебни општи прописи.

VIII  ОБВРСКИ НА РАБОТОДАВАЧОТ

Член 21

Работодавачот е должен на работникот да му обезбеди работа за 
која страните се договориле со договорот за вработување, како и услови, 
средства и материјал за да може непречено да ги исполнува своите обвр-
ски и да му обезбеди пристап до работните простории во кои ги извршува 
своите работни задачи.

Работодавачот е должен да обезбеди услови за безбедност на 
животот и здравјето на работникот во согласност со посебните прописи за 
здравје  и безбедност и заштита при работа, а имајќи ја предвид специ-
фичноста на работата и предвидените работни задачи. 

Работодавачот е должен да обезбеди континуирана обука на ра-
ботникот за безбедност и заштита на неговиот живот и здравје во соглас-
ност со посебните прописи за безбедност и здравје при работа.

Работодавачот е должен да ги штити и почитува личноста, досто-
инството и приватноста на работникот и притоа да обезбеди да не биде 
жртва на вознемирување и полово вознемирување, ниту да биде дискри-
миниран по основа на пол, род, етничка припадност, вера, религија, боја 
на кожата, сексуална ориентација, членување во синдикално или друго ко-
лективно здружување или по која било друга основа заштитена со закон.

Работодавачот е должен на работникот да му обезбеди соодвет-
но и навремено плаќање за извршената работа, како и други надоместоци 
и додатоци во согласност со одредбите на Законот за работните односи и 
колективниот договор на работодавачот.

Работодавачот е должен да му обезбеди мирување на работниот 
однос на работникот во случаи утврдени согласно законот и колективен 
договор.

Работодавачот е должен да го пријави работникот во задолжи-
телното социјално осигурување и заверена фотокопија со печат од прија-
вата да му врачи на работникот во рок од три дена од денот на стапување 
на работа.

Работодавачот е должен да обезбеди заштита на собраните, об-
работени и употребени лични податоци за работникот и да ги достави на 
трети лица само ако така е определено со закон или ако е потребно тоа 
заради остварување на правата и обврските од работен однос или во вр-
ска со работниот однос.

Работодавачот е должен да направи план за безбедност за ра-
ботникот во случај на ризик, како последица на работата, како и во случај 
кога работникот пријавил можни опасности по животот, физичкиот и мо-
ралниот интегритет.

Работодавачот е должен работникот да го запознае со мерките 
и постапката во врска со заштитата од вознемирување на работно место, 
вклучително и сексуално вознемирување, и со правата, обврските и одго-
ворностите на работодавачот и работникот при самото вработување и во 
текот на работењето.   

Работодавачот е должен на работникот да му овозможи пристап 
до родово сензитивен тренинг или подигање на совеста за опасностите 
при известување од непријателски или опасни зони, вклучувајќи насоче-
на поддршка за жени и да учествува на обуки за прва помош платени од 
работодавачот. 

Работодавачот е должен да го информира работникот за посеб-
ните ризици што можат да бидат последица од работата. 

Работодавачот треба да обезбеди родово сензитивни обуки за 
зајакнување на вештините на работникот во случаи на распоредување ра-
ботни задачи што имаат одреден степен на ризик. 

Работодавачот треба да му обезбеди поддршка на работникот во 
случај на опасност од загрозување на животот, физичкиот или моралниот 
интегритет на работникот или нему блиско лице, а поврзано со работа-
та. Поддршката треба да опфати правно и/или психолошко советување со 
стручни лица или друг тип поддршка и начини по барање на работникот.  

Работодавачот ќе обезбеди доверлив систем за пријавување и 
заштита од различните форми на насилство, закани и малтретирање на 
работа и/или поврзани со работата, вклучително и против вознемиру-
вање и сексуално вознемирување.

Работодавачот е должен да го организира работниот процес на 
начин што ќе му овозможи на работникот непречено користење на одмо-
рите и правото на исклучување од професионални обврски од член 12 на 
овој договор.

IX ОТКАЖУВАЊЕ НА ДОГОВОРОТ ЗА ВРАБОТУВАЊЕ

Член 22

Работниот однос заснован со овој договор престанува во соглас-
ност со Законот за работните односи на Република Македонија.

Работниот однос заснован со овој договор престанува со спогод-
ба, по барање на работникот, по сила на закон и во други случаи утврдени 
со закон или Колективен договор. 

Во случај на отказ даден од страна на работникот, отказниот рок 
е еден месец од датумот на поднесувањето на писменото известување со 
кое го известува работодавачот за својот отказ или порано со согласност 
на работодавачот.

X ОСТАНАТИ ОДРЕДБИ 

Член 23

Работодавачот се обврзува веднаш по стапување на работникот 
на работа да поднесе пропишана пријава за задолжително социјално оси-
гурување и благовремено да ги уплаќа сите придонеси пропишани со За-
кон.

Заверена фотокопија од договорот за вработување и од пријавата 
му се врачува на работникот во рок од три дена од денот на стапување на 
работа.

Член 24

Измените на овој договор важат само доколку се направени во 
писмена форма и доколку двете страни на договорот се согласуваат со 
тоа.

Член 25

Работникот изјавува дека работодавачот му ги направил достап-
ни општите акти на работодавачот (добро е да се набројат сите општи 
акти на работодавачот) со кои се регулираат правата и обврските што 
произлегуваат од работниот однос по сите прашања што не се регулирани 
со овој договор и работникот ги прочитал.  

Работодавачот се обврзува на вработените благовремено да им 
ги доставува на увид извршените измени на општите акти, вклучително и 
оние со кои се уредуваат правата и обврските на работниците и работо-
давачот.

Член 26

Доколку со овој договор или општ акт на работодавачот не се 
предвидени посебни одредби со кои се регулираат правата и обврските 
на работникот и работодавачот, се применуваат одредбите од Законот за 
работните односи.

Член 27

Овој договор стапува во сила со денот на потпишувањето од стра-
на на двете договорни страни.

Член 28

Кој и да било спор што ќе произлезе од овој договор ќе се решава 
пред надлежниот суд.

Член 29

Овој договор е составен во 4 (четири) истоветни примероци, еден 
за службата за социјално осигурување, еден за работникот и два за рабо-
тодавачот.

Член 30

Овој договор е склучен на ден __________ година и се применува 
од денот на стапување на работникот на работа. Доколку е тоа случај, овој 
договор ги заменува сите претходно склучени договори и нивни анекси 
меѓу работодавачот и работникот.

 

Работник,                                                             За Работодавачот,

_____________________		               	 _____________________

 



Неда Чаловска


